
IDEA Ntu B: Daim Ntawv Ceeb Toom Txog Kev Tiv Thaiv Qhov 
Txheej Txheem 

Txoj Cai Lij Choj Txog Kev Kawm Ntawv Rau Cov Neeg Muaj Kev Xiam Oob Qhab 
(IDEA), txoj cai lij choj hauv Tsoom Fwv Teb Chaws txog kev kawm ntawv rau cov tub 
ntxhais kawm uas muaj kev xiam oob qhab, yuav tsum tau kom cov tsev kawm ntawv 
muab rau koj, cov niam txiv ntawm tus me nyuam uas muaj kev xiam oob qhab, nrog 
rau daim ntawv ceeb toom uas muaj cov lus piav qhia tag nrho ntawm cov txheej 
txheem kev tiv thaiv uas muaj nyob rau hauv IDEA thiab Teb Chaws Meskas Lub Tuam 
Tsev Hauj Lwm Saib Xyuas Kev Kawm Ntawv cov cai. Ib daim ntawv theej ntawm tsab 
ntawv ceeb toom no yuav tsum muab rau koj ib zaug nkaus xwb hauv ib xyoos kawm 
ntawv, tsuas yog yuav tsum muab ib daim ntawv theej rau koj ntxiv: (1) thaum thawj 
zaug xa mus los yog koj thov kom ntsuam xyuas; (2) thaum tau txais koj thawj qhov kev 
tsis txaus siab ntawm lub Xeev raws li 34 CFR §§300.151 txog 300.153 thiab thaum tau 
txais koj thawj qhov kev tsis txaus siab raws li txoj cai ntawm §300.507 hauv ib xyoos 
kawm ntawv; (3) thaum muaj kev txiav txim siab ua kev coj ua rau koj tus me nyuam 
uas yog kev hloov chaw kawm; thiab (4) thaum koj thov. [34 CFR §300.504(a)] 

Daim ntawv ceeb toom txog kev tiv thaiv txheej txheem no yuav tsum muaj kev piav 
qhia ntxaws txog tag nrho cov kev tiv thaiv txheej txheem uas muaj nyob rau hauv 
§300.148 (kev tso me nyuam mus kawm ntawv uas yus them kheej ib leeg uas siv 
tsoom fwv cov nyiaj pab los them), §§300.151 txog 300.153 (txheej txheem kev tsis 
txaus siab ntawm lub xeev), §300.300 (kev pom zoo ntawm niam txiv), §§300.502 thiab 
300.503 (IEP thiab ntawv ceeb toom sau ua ntej), §§300.505 txog 300.518 (lwm yam 
kev tiv thaiv txheej txheem, piv txwv li, kev sib tham, kev tsis txaus siab txog txoj cai, 
txheej txheem daws teeb meem thiab kev sib hais plaub kom tau kev ncaj ncees), 
§§300.530 txog 300.536 (kev tiv thaiv txheej txheem hauv Subpart E ntawm cov cai 
Ntu B) thiab §§300.610 txog 300.625 (kev ceev tej ntaub ntawv txog ntiag tug hauv 
Subpart F).  

Cov Ntaub Ntawv Feem Dav 

34 CFR §300.503 - Kev Ceeb Toom Sau Ua Ntej 

Daim Ntawv Ceeb Toom 

Koj lub tsev kawm ntawv nce nrog tsoom fwv yuav tsum muab ntawv ceeb toom sau xa 
tuaj rau koj (muab qee yam ntaub ntawv sau tuaj rau koj), hauv lub sij hawm tsim nyog 
ua ntej: 

1.​ Muaj tswv yim pib los sis hloov kev txheeb xyuas tus kheej, kev ntsuam xyuas 
los sis kev kawm ntawv ntawm koj tus me nyuam, los sis muab kev kawm ntawm 
tsoom fwv yam tsis xam nqi tsim nyog (free appropriate public education, FAPE) 
rau koj tus me nyuam; los sis  

2.​ Tsis kam pib los sis hloov kev txheeb xyuas tus kheej, kev ntsuam xyuas, los 
sis kev kawm ntawv ntawm koj tus me nyuam los sis kev muab FAPE rau koj tus 
me nyuam. 

Cov Ntsiab Lus Ntawm Daim Ntawv Ceeb Toom 

Daim ntawv ceeb toom sau tseg yuav tsum: 

1.​ Piav qhia txog qhov kev nqis tes ua uas koj lub tsev kawm ntawv nce nrog tsoom 
fwv xav ua los sis tsis kam ua; 

2.​ Piav qhia txog tias seb vim li cas koj lub tsev kawm ntawv nce nrog tsoom fwv 
thiaj li xav ua los sis tsis kam ua qhov ntawd; 

3.​ Piav qhia txog txhua qhov txheej txheem ntsuam xyuas, kev ntsuas, sau tseg los 
sis qhia txog koj lub tsev kawm ntawv nce nrog tsoom fwv uas siv los txiav txim 
siab yuav thov los sis tsis kam ua; 

4.​ Muab ib daim ntawv qhia tias koj muaj kev tiv thaiv raws li cov kev cai tiv thaiv 
txheej txheem hauv Ntu B ntawm IDEA; 

5.​ Qhia rau koj paub seb koj yuav tau txais cov lus piav qhia txog cov txheej txheem 
kev tiv thaiv li cas yog tias qhov kev nqis tes ua uas koj lub tsev kawm ntawv nce 
nrog tsoom fwv tab tom thov los sis tsis kam lees tsis yog thawj qhov kev xa mus 
rau kev ntsuam xyuas; 

6.​ Muab cov peev txheej kev pab rau koj tiv tauj kom tau kev pab nkag siab txog 
Ntu B ntawm IDEA; 

7.​ Piav qhia txog lwm cov kev xaiv uas koj tus me nyuam pab pawg neeg ntawm 
IEP tau xav txog thiab cov laj thawj tias seb vim li cas cov kev xaiv ntawd thiaj 
raug tsis lees txais; thiab  

8.​ Muab ib qho kev piav qhia txog lwm yam laj thawj tias seb vim li cas koj lub tsev 
kawm ntawv nce nrog tsoom fwv thiaj li tau thov los sis tsis kam ua qhov kev nqis 
tes ua ntawd. 

Daim Ntawv Ceeb Toom Hauv Hom Lus Uas Nkag Siab Tau 

Daim ntawv ceeb toom yuav tsum yog: 

1.​ Sau ua hom lus uas pej xeem feem ntau nkag siab tau; thiab 

2.​ Muab ua koj hom lus ib txwm hais los sis lwm hom kev sib txuas lus uas koj siv 
tshwj tsis yog tias nws ua tsis tau li ntawd. 

Yog tias koj hom lus ib txwm hais los sis lwm hom kev sib txuas lus tsis yog hom lus 
sau, koj lub tsev kawm ntawv nce nrog tsoom fwv yuav tsum xyuas kom meej tias: 

1.​ Daim ntawv ceeb toom no raug txhais rau koj los yog siv lwm txoj hauv kev ua 
koj hom lus ib txwm hais los sis lwm txoj kev sib txuas lus; 

2.​ Koj nkag siab txog cov ntsiab lus ntawm daim ntawv ceeb toom; thiab 

3.​ Muaj pov thawj sau tseg tias cov kev cai hauv nqe 1 thiab 2 tau raug ua 
tiav lawm  

34 CFR §300.29 - Hom Lus Ib Txwm Hais  

Hom lus ib txwm hais, thaum siv rau ib tus neeg uas tsis paub lus Askiv zoo, txhais tau 
tias yog cov hauv qab no: 

1.​ Cov lus uas tus neeg ntawd siv feem ntau los sis yog hais txog ib tug men yuam, 
cov lus uas cov niam txiv ntawm tus me nyuam siv feem ntau;  

2.​ Hauv txhua qhov kev sib tiv tauj ncaj qha nrog tus me nyuam (xws li kev ntsuam 
xyuas tus men yuam), hom lus uas tus me nyuam siv feem ntau hauv tsev los sis 
chaw kawm. 

Rau ib tug neeg lag ntseg los sis dig muag los sis rau ib tug neeg uas tsis muaj lus ua 
ntawv sau, hom kev sib txuas lus yog yam uas tus neeg siv feem ntau (xws li lus piav 
tes, Ntawv Xuas los sis kev sib txuas lus uas hais ua lus). 

34 CFR §300.505 - Email Es Lev Thos Niv  

Yog tias koj lub tsev kawm ntawv nce nrog tsoom fwv muab kev xaiv rau cov niam txiv 
kom tau txais cov ntaub ntawv los ntawm e-mail, koj tuaj yeem xaiv tau txais cov hauv 
qab no los ntawm e-mail: 

1.​ Kev ceeb toom sau ua ntej;  
2.​ Cov ntawv ceeb toom txog kev tiv thaiv txheej txheem; thiab  
3.​ Cov ntawv ceeb toom txog kev tsis txaus siab txog txheej txheem kev ncaj 

ncees. 

34 CFR §300.9 - Kev Pom Zoo Ntawm Niam Txiv: Kev piav qhia  

Kev pom zoo  

Kev pom zoo txhais tau tias: 

1.​ Koj tau txais kev qhia tag nrho ua koj hom lus ib txwm hais los sis lwm hom kev 
sib txuas lus (xws li lus piav tes, Ntawv Xuas los sis kev sib txuas lus uas hais 
ua lus) txog txhua yam ntaub ntawv hais txog qhov kev nqis tes ua uas koj tau 
pom zoo. 

2.​ Koj nkag siab thiab pom zoo ua ntawv sau rau qhov kev nqis tes ua ntawd 
thiab daim ntawv tso cai piav qhia txog qhov kev nqis tes ua ntawd thiab teev 
cov ntaub ntawv (yog tias muaj) uas yuav raug muab tso tawm thiab rau ib leej 
twg; thiab 

3.​ Koj nkag siab tias qhov kev pom zoo no yog koj yeem siab nkaus xwb thiab koj 
tuaj yeem thim koj qhov kev pom zoo tau txhua lub sij hawm. 

Yog koj xav thim tawm (tso tseg) koj qhov kev pom zoo tom qab koj tus me nyuam tau 
pib txais kev kawm tshwj xeeb thiab cov kev pab cuam uas cuam tshuam, koj yuav 
tsum ua li ntawd los ntawm kev sau ua ntaub ntawv. Koj qhov kev rho tawm ntawm 
qhov kev pom zoo tsis yog tsis lees paub (tso tseg) ib qho kev ua uas tau tshwm sim 
tom qab koj tau muab koj qhov kev pom zoo tab sis ua ntej koj rho tawm. Tsis tas li 
ntawd xwb, chav tsev kawm ntawv nce nrog tsoom fwv tsis tas yuav hloov kho (hloov) 
koj tus me nyuam cov ntaub ntawv kawm txhawm rau los tshem tawm cov ntaub ntawv 
hais tias koj tus me nyuam tau txais kev kawm tshwj xeeb thiab cov kev pab cuam uas 
cuam tshuam tom qab koj rho tawm daim ntawv pom zoo. 

34 CFR §300.300 - Kev Pom Zoo Ntawm Niam Txiv 

Kev Pom Zoo Rau Kev Ntsuam Xyuas Thawj Zaug 

Koj lub tsev kawm ntawv nce nrog tsoom fwv tsis tuaj yeem ua qhov kev ntsuam xyuas 
thawj zaug ntawm koj tus me nyuam tau los txiav txim siab seb koj tus me nyuam puas 
tsim nyog raws li Ntu B ntawm IDEA kom tau txais kev kawm tshwj xeeb thiab cov kev 
pab cuam uas cuam tshuam yam tsis tau muab daim ntawv ceeb toom ua ntej rau koj 
txog qhov kev nqis tes ua thiab tau txais koj qhov kev pom zoo raws li tau piav qhia 
hauv qab cov ncauj lus ntawm Daim Ntawv Ceeb Toom Ua Ntej thiab Kev Tso Cai 
Los Ntawm Niam Txiv. 

Koj lub tsev kawm ntawv nce nrog tsoom fwv yuav tsum siv zog kom tau txais koj qhov 
kev pom zoo rau los ua kev ntsuam xyuas thawj zaug los txiav txim siab seb koj tus me 
nyuam puas yog me nyuam uas muaj kev xiam oob qhab. 

Koj qhov kev pom zoo rau kev ntsuam xyuas thawj zaug tsis tau txhais hais tias koj tau 
muab koj qhov kev pom zoo rau chav tsev kawm ntawv nce nrog tsoom fwv pib muab 
kev kawm tshwj xeeb thiab cov kev pab cuam uas cuam tshuam rau koj tus me nyuam. 

Koj lub tsev kawm ntawv nce nrog tsoom fwv yuav tsis siv koj txoj kev tsis kam lees rau 
ib qho kev pab cuam los sis kev ua ub no ntsig txog kev ntsuam xyuas thawj zaug ua 
lub hauv paus rau kev tsis kam lees koj los sis koj tus me nyuam lwm yam kev pab 
cuam, cov txiaj ntsig los sis kev ua ub no, tshwj tsis yog lwm qhov kev cai tseev kom ua 
ntawm Ntu B yuav tsum tau kom lub tsev kawm ntawv nce nrog tsoom fwv ua li ntawd. 

Yog tias koj tus me nyuam kawm ntawv rau hauv tsev kawm ntawv nce nrog tsoom fwv 
los sis koj tab tom nrhiav kev sau npe rau koj tus me nyuam kawm ntawv rau hauv tsev 
kawm ntawv nce nrog tsoom fwv thiab koj tsis kam muab kev pom zoo los sis tsis teb rau 
qhov kev thov kom muab kev pom zoo rau kev ntsuam xyuas thawj zaug, koj lub tsev 
kawm ntawv nce nrog tsoom fwv yuav, tab sis tsis tas yuav tsum, nrhiav kev ua qhov kev 
ntsuam xyuas thawj zaug ntawm koj tus me nyuam los ntawm kev siv IDEA qhov kev sib 
hais haum los sis kev tsis txaus siab txog kev cai lij choj, kev sib tham txhawm rau los 
daws teeb meem thiab cov txheej txheem sib hais plaub txog kev ncaj ncees. Koj lub tsev 
kawm ntawv nce nrog tsoom fwv yuav tsis ua txhaum nws lub luag hauj lwm los nrhiav, 
txheeb xyuas tus kheej thiab ntsuas koj tus me nyuam yog tias nws tsis nrhiav kev ntsuas 
koj tus me nyuam hauv cov xwm txheej no. 

Cov Cai Tshwj Xeeb rau Kev Ntsuam Xyuas Thawj Zaug ntawm Cov Chaw Saib 
Xyuas Hauv Lub Xeev 

Yog tias ib tug me nyuam yog ib tug neeg raug saib xyuas los ntawm lub Xeev thiab tsis 
nyob nrog nws niam nws txiv —  

Lub tsev kawm ntawv nce nrog tsoom fwv tsis tas yuav tau kev pom zoo los ntawm 
niam txiv rau kev ntsuam xyuas thawj zaug los txiav txim siab seb tus me nyuam puas 
yog me nyuam muaj kev xiam oob qhab yog tias: 

1.​ Txawm tias muaj kev siv zog ua li ntawd los xij, chav tsev kawm ntawv nce nrog 
tsoom fwv tsis tuaj yeem nrhiav tau niam txiv ntawm tus me nyuam; 

2.​ Cov cai ntawm cov niam txiv tau raug tshem tawm raws li txoj cai lij choj ntawm 
lub xeev; los sis 

3.​ Tus kws txiav txim plaub ntug tau muab txoj cai los txiav txim siab txog kev kawm 
rau ib tus neeg uas tsis yog niam txiv thiab tus neeg ntawd tau muab kev pom 
zoo rau kev ntsuam xyuas thawj zaug. 

Kev Saib Xyuas Tus Me Nyuam ntawm Lub Xeev, raws li siv hauv IDEA, txhais tau tias 
yog ib tug me nyuam uas, raws li tau txiav txim los ntawm Lub Xeev qhov chaw uas tus 
me nyuam nyob, yog:  

1.​ Ib tug me nyuam uas tau txais kev pab; 

2.​ Suav tias yog ib tug neeg raug saib xyuas ntawm lub Xeev raws li txoj cai lij choj 
ntawm lub Xeev; los sis  

3.​ Nyob rau hauv kev saib xyuas ntawm lub koom haum saib xyuas me nyuam nce 
nrog tsoom fwv.  

Muaj ib qho kev zam uas koj yuav tsum tau paub txog. Kev Saib Xyuas Tus Me Nyuam 
ntawm Lub Xeev tsis suav nrog tus me nyuam uas muaj niam txiv uas ua tau raws li lub 
ntsiab lus ntawm niam txiv raws li siv hauv IDEA. 

Kev Pom Zoo ntawm Niam Txiv rau Cov Kev Pab Cuam 

Koj lub tsev kawm ntawv nce nrog tsoom fwv yuav tsum tau txais koj qhov kev pom zoo 
ua ntej muab kev kawm tshwj xeeb thiab cov kev pab cuam uas cuam tshuam rau koj 
tus me nyuam thawj zaug. 

Lub tsev kawm ntawv nce nrog tsoom fwv yuav tsum siv zog ua kom tau txais koj qhov 
kev pom zoo ua ntej muab kev kawm tshwj xeeb thiab cov kev pab cuam uas cuam 
tshuam rau koj tus me nyuam thawj zaug. 

Yog tias koj tsis teb rau qhov kev thov kom muab koj qhov kev pom zoo rau koj tus me 
nyuam kom tau txais kev kawm tshwj xeeb thiab cov kev pab cuam uas cuam tshuam 
thawj zaug los sis yog tias koj tsis kam muab qhov kev pom zoo ntawd los sis tom qab 
ntawd rho tawm (tso tseg) koj qhov kev pom zoo los ntawm kev sau ua ntawv, ces koj 
lub tsev kawm ntawv nce nrog tsoom fwv yuav tsis siv cov txheej txheem kev tiv thaiv 
(piv txwv li, kev sib tham kom haum xeeb, kev tsis txaus siab txog kev cai lij choj, kev 
sib tham txhawm rau los daws teeb meem los sis kev sib hais plaub saib xyuas kev ncaj 
ncees) txhawm rau kom tau txais kev pom zoo los sis kev txiav txim siab tias kev kawm 
tshwj xeeb thiab cov kev pab cuam uas cuam tshuam (pom zoo los ntawm pab pawg 
IEP ntawm koj tus me nyuam) yuav raug muab rau koj tus me nyuam yam tsis tau txais 
koj qhov kev pom zoo. 

Yog tias koj tsis kam muab koj txoj kev pom rau koj tus me nyuam kom tau txais kev 
kawm tshwj xeeb thiab cov kev pab cuam uas cuam tshuam thawj zaug los sis yog tias 
koj tsis teb rau qhov kev thov kom muab kev pom zoo los sis tom qab ntawd rho tawm 
(tso tseg) koj txoj kev pom zoo los ntawm kev sau ua ntawv thiab chav tsev kawm 
ntawv nce nrog tsoom fwv tsis muab kev kawm tshwj xeeb thiab cov kev pab cuam uas 
cuam tshuam rau koj tus me nyuam uas nws tau thov koj txoj kev pom zoo, koj chav 
tsev kawm ntawv nce nrog tsoom fwv yuav tsum: 

1.​ Tsis xam tias yogkev ua txhaum txoj cai hauv kev npaj kom muaj kev kawm 
ntawv nce nrog tsoom fwv yam tsis xam nqi (FAPE) rau koj tus me nyuam vim 
nws tsis muab cov kev pab cuam ntawd rau koj tus me nyuam; thiab 

2.​ Tsis tas yuav tsum muaj lub rooj sib tham txog kev kawm rau tus kheej 
(individualized education program, IEP) los sis tsim ib daim ntawv IEP rau koj tus 
me nyuam rau kev kawm tshwj xeeb thiab cov kev pab cuam uas cuam tshuam 
uas koj tau thov kev pom zoo. 

Yog koj rho tawm (tso tseg) koj daim ntawv pom zoo ua ntawv sau txhua lub sij hawm 
tom qab koj tus me nyuam tau txais kev kawm tshwj xeeb thiab cov kev pab cuam uas 
cuam tshuam thawj zaug, ces chav tsev kawm ntawv nce nrog tsoom fwv yuav tsis 
txuas ntxiv muab cov kev pab cuam no, tab sis yuav tsum muab daim ntawv ceeb toom 

ua ntej rau koj, raws li tau piav qhia hauv qab lub npe hu ua Daim Ntawv Ceeb Toom 
Ua Ntej, ua ntej yuav tsum tsis txhob muab cov kev pab cuam ntawd tso tseg. 

Kev Pom Zoo ntawm Niam Txiv rau Kev Rov Ntsuam Xyuas Dua 

Koj lub tsev kawm ntawv nce nrog tsoom fwv yuav tsum tau txais koj qhov kev pom zoo 
ua ntej rov muab ntsuam xyuas dua txog koj tus me nyuam, tshwj tsis yog tias koj lub 
tsev kawm ntawv nce nrog tsoom fwv tuaj yeem ua pov thawj tias: 

1.​ Nws tau ua cov kauj ruam tsim nyog txhawm rau kom tau txais koj qhov kev pom 
zoo rau koj tus me nyuam qhov kev ntsuam xyuas dua tshiab; thiab 

2.​ Koj tsis tau teb. 

Yog tias koj tsis kam pom zoo rau koj tus me nyuam qhov kev ntsuam xyuas dua tshiab, 
chav tsev kawm ntawv nce nrog tsoom fwv yuav, tab sis tsis tas yuav tsum, ua raws li 
koj tus me nyuam qhov kev ntsuam xyuas dua tshiab los ntawm kev siv kev sib hais 
kom haum xeeb, kev tsis txaus siab rau txoj cai, kev sib tham txhawm rau los daws teeb 
meem thiab cov txheej txheem sib hais plaub saib xyuas kev ncaj ncees los nrhiav kev 
hloov pauv koj qhov kev tsis kam pom zoo rau koj tus me nyuam qhov kev ntsuam 
xyuas dua tshiab. Ib yam li kev ntsuam xyuas thawj zaug, koj lub tsev kawm ntawv nce 
nrog tsoom fwv tsis ua txhaum nws cov luag hauj lwm raws li Ntu B ntawm IDEA yog 
tias nws tsis kam ua qhov kev ntsuam xyuas dua tshiab li no. 

Cov Ntaub Ntawv Qhia Txog Kev Siv Zog Yam Tsim Nyog Hlo Kom Tau Txais Kev 
Pom Zoo Ntawm Niam Txiv 

Koj lub tsev kawm ntawv yuav tsum khaws cov ntaub ntawv pov thawj ntawm kev siv 
zog tsim nyog txhawm rau kom tau txais koj qhov kev pom zoo rau kev ntsuam xyuas 
thawj zaug, los muab kev kawm tshwj xeeb thiab cov kev pab cuam uas cuam tshuam 
rau thawj zaug, rau kev ntsuam xyuas dua tshiab thiab los nrhiav cov niam txiv ntawm 
cov neeg saib xyuas ntawm Lub Xeev rau kev ntsuam xyuas thawj zaug. Cov ntaub 
ntawv yuav tsum muaj cov ntaub ntawv sau tseg ntawm chav tsev kawm ntawv nce 
nrog tsoom fwv cov kev xeem hauv cov cheeb tsam no, xws li: 

1.​ Cov ntaub ntawv qhia txog kev hu xov tooj uas tau hu los sis sim hu thiab cov 
txiaj ntsig tau txais ntawm cov kev hu xov tooj ntawd;  

2.​ Cov ntawv theej ntawm cov ntawv sib tham uas xa tuaj rau koj thiab txhua cov 
lus teb uas tau txais; thiab 

3.​ Cov ntaub ntawv qhia txog kev mus xyuas koj lub tsev los sis qhov chaw ua hauj 
lwm thiab cov txiaj ntsig tau txais ntawm cov kev mus xyuas ntawd. 

Lwm Cov Kev Cai Pom Zoo 

Koj txoj kev pom zoo tsis tas yuav tsum muaj ua ntej koj lub tsev kawm ntawv tsoom 
fwv tuaj yeem: 

1.​ Tshab xyuas cov ntaub ntawv uas twb muaj lawm ua ib feem ntawm kev ntsuam 
xyuas los sis kev rov ntsuam xyuas dua tshiab ntawm koj tus me nyuam; los sis 

2.​ Muab kev xeem los sis lwm yam kev ntsuam xyuas rau koj tus me nyuam uas 
yuav muab rau txhua tus me nyuam tshwj tsis yog tias, ua ntej qhov kev xeem 
los sis qhov kev ntsuam xyuas ntawd, yuav tsum tau txais kev pom zoo los 
ntawm cov niam txiv ntawm txhua tus me nyuam. 

Yog tias koj tau sau npe koj tus me nyuam rau hauv tsev kawm ntawv ntiav kawm uas 
koj tus kheej yuav tau them nqi kheej los sis yog tias koj tab tom qhia koj tus me nyuam 
hauv tsev thiab koj tsis muab koj qhov kev pom zoo rau koj tus me nyuam qhov kev 
ntsuam xyuas thawj zaug los sis koj tus me nyuam qhov kev rov ntsuam xyuas dua 
tshiab los sis koj tsis teb rau qhov kev thov kom muab koj qhov kev pom zoo, ces chav 
tsev kawm ntawv nce nrog tsoom fwv yuav tsis siv coj los ua rau cov txheej txheem 
hauv kev daws teeb meem (piv txwv li, kev sib hais kom haum xeeb, kev tsis txaus siab 
txog kev cai lij choj, kev sib tham txhawm rau los daws teeb meem los sis kev sib hais 
plaub saib xyuas kev ncaj ncees) thiab tsis tas yuav xav txog koj tus me nyuam raws li 
qhov tsim nyog tau txais cov kev pab cuam uas muaj vja haum sib luag (cov kev pab 
cuam muaj rau qee tus tub ntxhais kawm ntawv ntiav kawm uas niam txiv tso rau hauv 
tsev kawm ntawv uas muaj kev xiam oob qhab). 

34 CFR §300.502 - Kev Ntsuam Xyuas Kev Kawm Ntawv Ywj Pheej 

Lus Nthuav Dav  

Raws li tau piav qhia hauv qab no, koj muaj cai tau txais kev ntsuam xyuas kev kawm 
ntawv ywj pheej (independent educational evaluation, IEE) ntawm koj tus me nyuam 
yog tias koj tsis pom zoo nrog kev ntsuam xyuas koj tus me nyuam uas tau txais los 
ntawm koj lub tsev kawm ntawv nce nrog tsoom fwv.  

Yog tias koj thov kom muaj kev ntsuam xyuas kev kawm ntawv ywj pheej, chav tsev 
kawm ntawv nce nrog tsoom fwv yuav tsum muab cov ntaub ntawv rau koj txog qhov 
chaw uas koj tuaj yeem tau txais kev ntsuam xyuas kev kawm ntawv ywj pheej thiab 
txog cov qauv txheej txheem ntawm chav tsev kawm ntawv nce nrog tsoom fwv uas siv 
rau kev ntsuam xyuas kev kawm ntawv ywj pheej. 

Cov Ntsiab Lus Txhais 

Kev Ntsuam Xyuas Kev Kawm Ntawv Ywj Pheej txhais tau tias yog kev ntsuam xyuas 
uas ua los ntawm tus neeg ntsuam xyuas uas muaj kev paub tsim nyog uas tsis ua hauj 
lwm rau lub tsev kawm ntawv nce nrog tsoom fwv uas muaj lub luag hauj lwm lav ris rau 
kev kawm ntawm koj tus me nyuam. 

Cov nqi them rau tsoom fwv txhais tau hais tias chav tsev kawm ntawv nce nrog tsoom 
fwv yuav yog tus them tag nrho tus nqi ntawm kev ntsuam xyuas los sis xyuas kom 
paub meej tias kev ntsuam xyuas tau muab rau koj yam tsis muaj nqi them, raws li cov 
kev cai hauv Ntu B ntawm IDEA, uas tso cai rau txhua lub Xeev siv txhua qhov chaw 
txhawb nqa ntawm Lub Xeev, hauv zos, Tsoom Fwv Teb Chaws thiab cov chaw ntiag 
tug uas muaj nyob hauv Lub Xeev kom ua tau raws li cov kev cai tseev kom ua ntawm 
Ntu B ntawm Txoj Cai.  

Txoj Cai Thov Kev Ntsuam Xyuas Los Ntawm Nyiaj Pej Xeem 

Koj muaj cai tau txais kev ntsuam xyuas kev kawm ntawm koj tus me nyuam yam tsis 
tas them nqi yog tias koj tsis pom zoo nrog kev ntsuam xyuas ntawm koj tus menyuam 
uas koj lub tsev kawm ntawv tau txais, raws li cov xwm txheej hauv qab no: 

1.​ Yog tias koj thov kom muaj kev ntsuam xyuas kev kawm ntawm koj tus me nyuam 
uas siv tsoom fwv them, koj lub tsev kawm ntawv nce nrog tsoom fwv yuav tsum, 
yam tsis muaj kev ncua sij hawm tsis tsim nyog, ib qho: (a) Ua daim ntawv tsis txaus 
siab thov kom muaj kev sib hais kom qhia tias nws qhov kev ntsuam xyuas ntawm 
koj tus me nyuam yog qhov tsim nyog; los sis (b) Muab kev ntsuam xyuas kev kawm 
ntawm koj tus me nyuam uas siv nce nrog tsoom fwv them, tshwj tsis yog tias lub 
tsev kawm ntawv nce nrog tsoom fwv qhia tau hais tias qhov kev ntsuam xyuas 
ntawm koj tus me nyuam uas koj tau txais tsis ua raws li cov qauv txheej txheem 
ntawm lub tsev kawm ntawv nce nrog tsoom fwv.  

2.​ Yog tias koj lub tsev kawm ntawv nce nrog tsoom fwv thov kom muaj kev sib hais 
thiab qhov kev txiav txim siab zaum kawg yog tias koj lub tsev kawm ntawv nce nrog 
tsoom fwv qhov kev ntsuam xyuas koj tus me nyuam yog qhov tsim nyog, koj tseem 
muaj cai rau kev ntsuam xyuas kev kawm ywj pheej, tab sis tsis yog them los ntawm 
tsoom fwv. 

3.​ Yog tias koj thov kom muaj kev ntsuam xyuas kev kawm ntawm koj tus me nyuam, 
chav tsev kawm ntawv nce nrog tsoom fwv yuav nug seb vim li cas koj thiaj tsis pom 
zoo rau qhov kev ntsuam xyuas ntawm koj tus me nyuam uas koj chav tsev kawm 
ntawv nce nrog tsoom fwv tau txais. Txawm li cas los xij, koj lub tsev kawm ntawv 
nce nrog tsoom fwv yuav tsis tas los piav qhia thiab yuav tsis ncua sij hawm tsis tsim 
nyog los muab kev ntsuam xyuas kev kawm ntawm rau koj tus me nyuam yam tsis 
muaj laj thawj uas siv tsoom fwv them los sis xa daim ntawv tsis txaus siab los thov 
kom muaj kev sib hais plaub los tiv thaiv lub tsev kawm ntawv nce nrog tsoom fwv 
qhov kev ntsuam xyuas ntawm koj tus me nyuam. 

Koj tsuas muaj cai tau txais ib zaug kev ntsuam xyuas rau kev kawm ntawm koj tus 
me nyuam uas siv tsoom fwv cov nyiaj them txhua zaus uas koj lub tsev kawm ntawv 
nce nrog tsoom fwv ua qhov kev ntsuam xyuas ntawm koj tus me nyuam uas koj tsis 
pom zoo. 

Kev Ntsuam Xyuas Uas Pib Los Ntawm Niam Txiv 

Yog tias koj tau txais kev ntsuam xyuas kev kawm ntawm koj tus me nyuam uas siv 
tsoom fwv them los sis koj qhia rau chav tsev kawm ntawv nce nrog tsoom fwv txog kev 
ntsuam xyuas ntawm koj tus me nyuam uas koj tau txais uas siv yus tus kheej them:  

1.​ Koj lub tsev kawm ntawv nce nrog tsoom fwv yuav tsum xav txog cov txiaj ntsig 
tau txais ntawm kev ntsuam xyuas koj tus me nyuam, yog tias nws ua tau raws li 
cov qauv txheej txheem ntawm lub tsev kawm ntawv nce nrog tsoom fwv rau kev 
ntsuam xyuas kev kawm ywj pheej, hauv txhua qhov kev txiav txim siab uas tau 

ua txog kev muab kev kawm nce nrog tsoom fwv yam tsis xam nqi (FAPE) rau 
koj tus me nyuam; thiab 

2.​ Koj los sis koj lub tsev kawm ntawv nce nrog tsoom fwv tuaj yeem nthuav 
qhia qhov kev ntsuam xyuas ua pov thawj ntawm lub rooj sib hais txog koj tus 
me nyuam. 

Cov Lus Thov Kom Muaj Kev Ntsuam Xyuas Los Ntawm Tus Kws Txiav Txim 
Plaub Ntug 

Yog tias tus kws txiav txim plaub ntug thov kom muaj kev ntsuam xyuas kev kawm 
ntawm koj tus me nyuam tam li yog ib feem ntawm kev sib hais plaub raws txheej 
txheem kev ncaj ncees, tus nqi ntawm kev ntsuam xyuas yuav tsum yog tsoom 
fwv them. 

Cov Qauv ntawm Chav Kawm Ntawv Nce Nrog Tsoom Fwv  

Yog tias kev ntsuam xyuas kev kawm ntawv ywj pheej yog siv tsoom fwv cov nyiaj them, 
cov qauv txheej txheem uas siv los ntsuam xyuas, suav nrog qhov chaw ntsuam xyuas 
thiab cov kev tsim nyog ntawm tus neeg ntsuam xyuas, yuav tsum zoo ib yam li cov 
qauv txheej txheem uas lub tsev kawm ntawv nce nrog tsoom fwv siv thaum nws pib ua 
qhov kev ntsuam xyuas (mus txog qhov uas cov qauv txheej txheem ntawd sib xws 
nrog koj txoj cai rau kev ntsuam xyuas kev kawm ntawv ywj pheej). 

Tsuas yog cov qauv txheej txheem piav qhia saum toj no nkaus xwb, ib chav tsev kawm 
ntawv nce nrog tsoom fwv yuav tsis tsim cov cai los sis cov sij hawm cuam tshuam txog 
kev tau txais kev ntsuam xyuas kev kawm ywj pheej ntawm cov nqi pej xeem.  

Kev Ceev Tej Cov Ntaub Ntawv Txog Ntiag Tug 

34 CFR §300.611 - Cov Ntsiab Lus Txhais 

Raws li siv nyob rau hauv lub npe hu ua Kev Ceev Tej Cov Ntaub Ntawv Txog 
Ntiag Tug 

●​ Kev rhuav tshem txhais tau tias yog kev rhuav tshem cov ntaub ntawv qhia txog 
tus kheej los sis tshem tawm cov ntaub ntawv txheej xyuas tus kheej kom cov 
ntaub ntawv tsis tuaj yeem txheeb tau tus kheej ntxiv lawm. 

●​ Cov ntaub ntawv kawm txhais tau tias yog hom ntaub ntawv uas tau teev nyob 
rau hauv lub ntsiab lus ntawm ‘‘cov ntaub ntawv kawm’’ hauv 34 CFR Ntu 99 
(cov cai tswj fwm uas siv Txoj Cai Kev Kawm thiab Kev Ceev Tej Ntaub Ntawv 
Txog Ntiag Tug ntawm Tsev Neeg xyoo 1974, 20 U.S.C. 1232g (FERPA)). 

●​ Lub koom haum koom tes nrog txhais tau tias yog ib chav tsev kawm ntawv nce 
nrog tsoom fwv, lub koom haum los sis lub tsev kawm ntawv uas sau, tswj los sis 
siv cov ntaub ntawv txheeb xyuas tus kheej los sis siv cov ntaub ntawv txheeb 
xyuas tus kheej tau, raws li Ntu B ntawm IDEA. 

34 CFR §300.32 - Txheeb Qhia Tau Tus Kheej 

Cov ntaub ntawv txheeb xyuas tus kheej txhais tau tias yog cov ntaub ntawv uas 
suav nrog: 

(a) Koj tus me nyuam lub npe, koj lub npe tam li yog niam txiv, los sis lub npe 
ntawm lwm tus neeg hauv tsev neeg; 

(b) Koj tus me nyuam qhov chaw nyob; 

(c) Ib daim ntawv txheeb xyuas tus kheej, xws li tus naj npawb xaus saus los sis 
tus naj npawb tub ntxhais kawm ntawm koj tus me nyuam; los sis 

(d) Ib daim ntawv teev cov yam ntxwv ntawm tus kheej los sis lwm cov ntaub 
ntawv uas yuav ua rau nws muaj peev xwm txheeb xyuas koj tus me nyuam uas 
txheeb tau tseeb. 

34 CFR §300.612 - Daim Ntawv Ceeb Toom Rau Cov Niam Txiv 

Lub Koom Haum Kev Kawm Ntawv Hauv Xeev yuav tsum muab daim ntawv ceeb toom 
uas muaj txhij txhua los qhia rau cov niam txiv txog kev ceev tej ntaub ntawv txog ntiag 
tug ntawm cov ntaub ntawv txheeb xyuas tus kheej, suav nrog:  

1.​ Ib qho kev piav qhia txog qhov uas daim ntawv ceeb toom tau muab ua cov lus ib 
txwm hais ntawm ntau pawg neeg hauv lub Xeev; 

2.​ Ib qho kev piav qhia txog cov me nyuam cov ntaub ntawv txheeb qhia txog tus 
kheej uas tau raug muab khaws cia, cov hom ntaub ntawv uas xav tau, cov hauv 
kev uas Lub Xeev npaj siab siv los sau cov ntaub ntawv (suav nrog cov chaw 
uas tau sau cov ntaub ntawv) thiab cov kev siv uas yuav siv cov ntaub ntawv; 

3.​ Ib qho kev xaus lus luv-luv txog cov cai thiab cov txheej txheem uas cov koom 
haum koom tes nrog yuav tsum ua raws li kev muab khaws cia, kev tshaj tawm 
rau cov neeg thib peb, kev khaws tseg thiab kev rhuav tshem cov ntaub ntawv 
txheeb xyuas tus kheej; thiab 

4.​ Ib qho kev piav qhia txog txhua txoj cai ntawm cov niam txiv thiab cov me 
nyuam hais txog cov ntaub ntawv no, suav nrog cov cai nyob rau hauv Tsev 
Neeg Txoj Cai Kev Kawm thiab Kev Ceev Tej Ntaub Ntawv Txog Ntiag Tug 
(Family Educational Rights and Privacy Act, FERPA) thiab nws cov cai siv hauv 
34 CFR Ntu 99.  

Ua ntej yuav txheeb xyuas tej yam tseem ceeb, nrhiav los sis soj ntsuam cov me nyuam 
uas xav tau kev kawm tshwj xeeb thiab cov kev pab cuam uas cuam tshuam (tseem hu 
ua “kev nrhiav me nyuam”), daim ntawv ceeb toom yuav tsum tau tshaj tawm los sis 
muab nthuav tawm hauv ntawv xov xwm los sis lwm yam xov xwm los sis ob qho tib si, 
nrog rau kev faib tawm rau txhua qhov chaw uas yuav ceeb toom rau cov niam txiv 
thoob plaws lub Xeev txog cov hauj lwm no. 

34 CFR §300.613 - Cov Cai Nkag Cuag Tau 

Lub koom haum koom tes nrog yuav tsum tso cai rau koj tshuaj xyuas thiab tshab 
xyuas cov ntaub ntawv kev kawm txog koj tus me nyuam uas tau sau, tswj los sis siv 
los ntawm koj lub tsev kawm ntawv nce nrog tsoom fwv raws li Ntu B ntawm IDEA. Lub 
koom haum koom tes nrog yuav tsum ua raws li koj qhov kev thov kom tshuaj xyuas 
thiab tshab xyuas cov ntaub ntawv kawm ntawm koj tus me nyuam yam tsis muaj kev 
ncua sij hawm yam tsis tsim nyog thiab ua ntej txhua lub rooj sib tham txog kev kawm 
ntiag tug (IEP) los sis txhua lub rooj sib hais raws li txheej txheem kev ncaj ncees (suav 
nrog lub rooj sib tham txhawm rau los daws teeb meem los sis lub rooj sib hais txog kev 
qhuab ntuas) thiab tsis pub dhau 45 hnub tom qab koj tau thov.  

Koj txoj cai los tshuaj xyuas thiab tshab xyuas cov ntaub ntawv kawm suav nrog: 

1.​ Koj txoj cai kom lub koom haum koom tes nrog teb rau koj cov lus thov txhawm 
rau los piav qhia thiab txhais cov ntaub ntawv; 

2.​ Koj txoj cai thov kom lub koom haum koom tes nrog muab cov ntawv theej 
ntawm cov ntaub ntawv yog tias koj tsis tuaj yeem tshuaj xyuas thiab tshab 
xyuas cov ntaub ntawv tau zoo tshwj tsis yog tias koj tau txais cov ntawv theej 
ntawd; thiab 

3.​ Koj muaj cai kom koj tus neeg sawv cev los tshuaj xyuas thiab tshab xyuas cov 
ntaub ntawv. 

Lub koom haum koom tes nrog yuav xav tias koj muaj cai los tshuaj xyuas thiab tshab 
xyuas cov ntaub ntawv hais txog koj tus me nyuam tshwj tsis yog tias tau txais kev qhia 
tias koj tsis muaj cai raws li txoj cai lij choj hauv lub Xeev uas siv tau los tswj cov teeb 
meem xws li kev saib xyuas, kev sib cais thiab kev sib nrauj. 

34 CFR §300.614 - Cov Ntaub Ntawv Nkag Cuag Tau 

Txhua lub koom haum koom tes nrog yuav tsum khaws cov ntaub ntawv ntawm cov tog 
neeg tau txais kev nkag cuag tau rau cov ntaub ntawv kev kawm uas tau sau, khaws cia 
los sis siv raws li Ntu B ntawm IDEA (tshwj tsis yog kev nkag cuag los ntawm cov niam 
txiv thiab cov neeg ua hauj lwm tau tso cai ntawm lub koom haum koom tes nrog), suav 
nrog lub npe ntawm tog neeg, hnub uas tau muab kev nkag cuag thiab lub hom phiaj 
uas tog neeg tau tso cai siv cov ntaub ntawv. 

34 CFR §300.615 - Cov Ntaub Ntawv Txog Ntau Tshaj Ib Tug 
Me Nyuam 

Yog tias muaj ntaub ntawv kawm ntawv uas muaj cov ntaub ntawv hais txog ntau tshaj 
ib leeg, cov niam txiv ntawm cov me nyuam ntawd muaj cai tshuaj xyuas thiab tshab 
xyuas cov ntaub ntawv hais txog lawv tus me nyuam los sis kom paub txog cov ntaub 
ntawv tshwj xeeb ntawd. 

34 CFR §300.616 - Daim Ntawv Teev Cov Hom thiab Qhov Chaw 
ntawm Cov Ntaub Ntawv 

Thaum thov, txhua lub koom haum koom tes nrog yuav tsum muab daim ntawv teev cov 
hom thiab qhov chaw ntawm cov ntaub ntawv kev kawm uas lub koom haum tau sau, 
khaws cia los sis siv rau koj. 

34 CFR §300.617 - Cov Nqi Sau 

Txhua lub koom haum koom tes nrog yuav them tus nqi rau cov ntawv theej ntawm cov 
ntaub ntawv uas tau ua rau koj raws li Ntu B ntawm IDEA yog tias tus nqi tsis tiv thaiv 
koj hauv kev siv koj txoj cai los tshuaj xyuas thiab tshab xyuas cov ntaub ntawv ntawd. 

Ib lub koom haum koom tes nrog yuav tsis them tus nqi rau kev tshawb nrhiav los sis 
thov rov saib cov ntaub ntawv raws li Ntu B ntawm IDEA. 

34 CFR §300.618 - Kev Hloov Kho Cov Ntaub Ntawv raws li Niam 
Txiv Thov 

Yog tias koj ntseeg tias cov ntaub ntawv hauv cov ntaub ntawv kawm txog koj tus me 
nyuam uas tau sau, khaws cia los sis siv raws li Ntu B ntawm IDEA tsis raug, yuam kev 
los sis ua txhaum txoj cai ntiag tug los sis lwm txoj cai ntawm koj tus me nyuam, ces koj 

tuaj yeem thov kom lub koom haum koom tes nrog uas khaws cov ntaub ntawv hloov 
cov ntaub ntawv tau. 

Lub koom haum koom tes nrog yuav tsum txiav txim siab seb puas yuav hloov cov 
ntaub ntawv tau raws li koj qhov kev thov hauv lub sij hawm tsim nyog tom qab tau txais 
koj qhov kev thov. 

Yog tias lub koom haum koom tes nrog tsis kam hloov cov ntaub ntawv raws li koj qhov 
kev thov, nws yuav tsum qhia rau koj txog tias yog vim li cas ho tsis kam thiab qhia koj 
txog koj txoj cai rau kev sib hais raws li tau piav qhia hauv lub ncauj lus Lub Hwv Tsam 
Rau Kev Sib Hais Plaub.  

34 CFR §300.619 - Lub Hwv Tsam Rau Kev Sib Hais Plaub 

Lub koom haum koom tes nrog yuav tsum, thaum thov, muab lub hwv tsam rau koj los sib 
hais los tawm tsam cov ntaub ntawv hauv cov ntaub ntawv kawm txog koj tus me nyuam 
kom ntseeg tau tias nws tsis yog qhov tseeb, yuam kev los sis ua txhaum txoj cai ntiag 
tug los sis lwm txoj cai ntawm koj tus me nyuam. 

34 CFR §300.621 - Cov Txheej Txheem Sib Hais Plaub 

Kev sib hais los tawm tsam cov ntaub ntawv hauv cov ntaub ntawv kawm yuav tsum tau 
ua raws li cov txheej txheem rau kev sib hais plaub raws li Tsev Neeg Txoj Cai Kev 
Kawm thiab Kev Ceev Tej Ntaub Ntawv Txog Ntiag Tug (FERPA). 

34 CFR §300.620 - Qhov Txiaj Ntsig Tau Txais Ntawm Kev Sib Hais 

Yog tias, vim yog qhov txiaj ntsig tau txais ntawm kev sib hais plaub, lub koom haum 
koom tes nrog txiav txim siab tias cov ntaub ntawv tsis raug, yuam kev los sis ua 
txhaum txoj cai ntiag tug los sis lwm txoj cai ntawm koj tus me nyuam, nws yuav tsum 
hloov cov ntaub ntawv raws li qhov tsim nyog thiab qhia rau koj paub los ntawm kev sau 
ua ntawb ntawv. 

Yog tias, vim yog qhov txiaj ntsig tau txais ntawm kev sib hais plaub, lub koom haum 
koom tes nrog txiav txim siab tias cov ntaub ntawv tsis raug, yuam kev los sis ua 
txhaum txoj cai ntiag tug los sis lwm txoj cai ntawm koj tus me nyuam, nws yuav tsum 
qhia rau koj paub txog koj txoj cai los muab cov lus tawm tswv yim txog cov ntaub ntawv 
los sis muab cov laj thawj uas koj tsis pom zoo nrog qhov kev txiav txim siab ntawm lub 
koom haum koom tes nrog rau hauv cov ntaub ntawv uas nws khaws cia txog koj tus 
me nyuam. 

Cov lus piav qhia uas muab tso rau hauv koj tus me nyuam cov ntaub ntawv yuav tsum: 

1.​ Lub koom haum koom yuav tsum tau khaws cov ntaub ntawv cia tam li yog ua ib 
feem ntawm cov ntaub ntawv ntawm koj tus me nyuam tsuav yog cov ntaub 
ntawv los sis qhov kev tawm tsam ntawd tseem raug muab khaws cia los ntawm 
lub koom haum koom tes nrog xwb; thiab 

2.​ Yog tias lub koom haum koom tes nrog nthuav tawm cov ntaub ntawv ntawm koj 
tus me nyuam los sis cov ntaub ntawv uas raug tawm tsam rau ib tog twg, cov 
lus piav qhia yuav tsum tau muab nthuav tawm rau tog ntawd. 

34 CFR §300.622 - Kev Pom Zoo Rau Kev Nthuav Tawm Cov Ntaub 
Ntawv Qhia Txog Tus Kheej 

Tshwj tsis yog tias cov ntaub ntawv no muaj nyob hauv cov ntaub ntawv kawm thiab 
qhov kev nthuav tawm no tau tso cai yam tsis tas tau txais kev tso cai los ntawm niam 
txiv raws li Tsev Neeg Txoj Cai Kev Kawm thiab Kev Ceev Tej Ntaub Ntawv Txog Ntiag 
Tug (FERPA), koj yuav tsum tau txais kev tso cai ua ntej nthuav tawm cov ntaub ntawv 
txheeb xyuas txog tus kheej rau lwm tus neeg uas yog cov neeg sab nrauv ntawm cov 
koom haum koom tes nrog. Tsuas yog nyob rau hauv cov xwm txheej teev tseg hauv 
qab no, koj txoj kev pom zoo tsis tas yuav tsum tau ua-ua ntej muab cov ntaub ntawv 
txheeb xyuas tus kheej nthuav tawm rau cov neeg sab nrauv ntawm cov koom haum 
koom tes nrog rau lub hom phiaj ntawm kev ua kom tau raws li qhov yuav tsum tau ua 
ntawm Ntu B ntawm IDEA. 

Koj qhov kev pom zoo los sis kev pom zoo ntawm tus me nyuam tsim nyog uas tau txog 
hnub nyoog loj raws li txoj cai lij choj ntawm Lub Xeev, yuav tsum tau txais ua ntej cov 
ntaub ntawv txheeb xyuas tus kheej raug muab nthuav tawm rau cov neeg sab nrauv 
ntawm cov koom haum koom tes nrog uas muab los sis them rau cov kev pab cuam 
hloov pauv. 

Yog koj tus me nyuam tab tom kawm ntawv los sis yuav mus kawm ntawv, ib lub tsev 
kawm ntawv ntiav kawm uas tsis nyob hauv tib lub tsev kawm ntawv nce nrog tsoom 
fwv uas koj nyob, yuav tsum tau koj txoj kev tso cai ua ntej muab cov ntaub ntawv 
txheeb xyuas tus kheej txog koj tus men yuam nthuav tawm rau cov neeg sab nrauv 
hauv lub tsev kawm ntawv nce nrog tsoom fwv uas lub tsev kawm ntawv ntiav kawm 
nyob thiab cov neeg sab nrauv hauv lub tsev kawm ntawv nce nrog tsoom fwv uas 
koj nyob.  

34 CFR §300.623 - Kev Tiv Thaiv 

Txhua lub koom haum koom tes nrog yuav tsum tiv thaiv kev ceev tej ntaub ntawv txog 
ntiag tug ntawm cov ntaub ntawv txheeb xyuas tus kheej thaum sau los, khaws cia, 
nthuav tawm thiab rhuav tshem. 

Ib tug neeg ua hauj lwm ntawm txhua lub koom haum koom tes nrog yuav tsum lav ris 
rau qhov kev ua kom tsis pub lwm tus paub txog cov ntaub ntawv txog tus kheej. 

Txhua tus neeg uas sau ntaub ntawv los sis siv cov ntaub ntawv txheeb xyuas tus kheej 
yuav tsum tau txais kev cob qhia los sis kev qhia txog koj lub Xeev cov cai thiab cov 
txheej txheem hais txog kev ceev tej ntaub ntawv txog ntiag tug raws li Ntu B ntawm 
IDEA thiab Tsev Neeg Txoj Cai Kev Kawm thiab Kev Ceev Tej Ntaub Ntawv Txog Ntiag 
Tug (FERPA). 

Txhua lub koom haum koom tes nrog yuav tsum khaws cia, rau kev soj ntsuam xyuas 
ntawm pej xeem, cov npe thiab txoj hauj lwm ntawm cov neeg ua hauj lwm hauv lub 
koom haum uas yuav pub nkag cuag tau rau cov ntaub ntawv txheeb xyuas tus kheej. 

34 CFR §300.624 - Kev Rhuav Tshem Cov Ntaub Ntawv 

Koj lub tsev kawm ntawv nce nrog tsoom fwv yuav tsum qhia rau koj paub thaum cov 
ntaub ntawv txheeb xyuas txog tus kheej uas tau sau, tswj los sis siv raws li Ntu B 
ntawm IDEA tsis tas yuav siv los muab kev pab cuam rau kev kawm rau koj tus me 
nyuam ntxiv lawm. 

Cov ntaub ntawv yuav tsum raug muab rhuav tshem raws li koj qhov kev thov. Txawm li 
cas los xij, cov ntaub ntawv khaws cia mus ib txhis ntawm koj tus me nyuam lub npe, 
chaw nyob thiab tus xov tooj, nws cov qib kawm, cov ntaub ntawv tuaj kawm ntawv, cov 
chav kawm uas tau mus kawm, qib kawm tiav thiab xyoo kawm tiav yuav raug muab 
khaws cia yam tsis paub tias yuav khaws cia txog thaum twg. 

Cov Txheej Txheem Tsis Txaus Siab Qib Xeev 

Qhov Sib Txawv Ntawm Cov Txheej Txheem Rau Kev Tsis Txaus Siab 
Raws Li Txheej Txheem Kev Ncaj Ncees thiab Kev Sib Hais Plaub 
thiab Cov Kev Tsis Txaus Siab Qib Xeev  

Cov cai rau Ntu B ntawm IDEA teev cov txheej txheem muab sib cais rau cov lus tsis 
txaus siab rau Lub Xeev thiab rau cov lus tsis txaus siab thiab kev sib hais plaub. Raws 
li tau piav qhia hauv qab no, txhua tus neeg los sis txhua lub koom haum tuaj yeem xa 
daim ntawv tsis txaus siab rau Lub Xeev uas qhia tias ib chav tsev kawm ntawv nce nrog 
tsoom fwv, Lub Chaw Hauj Lwm Saib Xyuas Kev Kawm Ntawv ntawm Lub Xeev los sis 
lwm lub koom haum nce nrog tsoom fwv muaj kev ua txhaum ntawm qhov yuav tsum tau 
ua ntawm Ntu B. Tsuas yog koj los sis ib lub tsev kawm ntawv nce nrog tsoom fwv thiaj li 
xa tau daim ntawv tsis txaus siab txog txhua yam teeb meem ntsig txog kev thov los sis 
kev tsis kam pib los sis hloov qhov kev txheeb xyuas txog tus kheej, kev ntsuam xyuas 
los sis kev nrhiav chaw tus me nyuam uas muaj kev xiam oob qhab kawm ntawv los sis 
kev muab kev kawm nce nrog tsoom fwv yam tsis xam nqi (FAPE) rau tus me nyuam. 
Txawm hais tias cov neeg ua hauj lwm ntawm Lub Koom Haum Saib Xyuas Kev Kawm 
Ntawv ntawm Lub Xeev feem ntau yuav tsum tau daws qhov kev tsis txaus siab ntawm 
Lub Xeev hauv 60 hnub, tshwj tsis yog tias lub sij hawm tau ncua kom raug, tus kws 
txiav txim plaub ntug fab kev tswj hwm uas tsis ncaj ncees yuav tsum hnov cov lus tsis 
txaus siab raws li txheej txheem kev ncaj ncees (yog tias tsis daws tau los ntawm kev 
sib tham txhawm rau daws teeb meem los sis los ntawm kev sib tham kom haum xeeb) 
thiab tshaj tawm qhov kev txiav txim siab los ntawm kev sau ua ntaub ntawv hauv 
45 hnub tom qab lub sij hawm daws teeb meem xaus, raws li tau piav qhia hauv daim 
ntawv no hauv lub ncauj lus kev daws teeb meem, tshwj tsis yog tias tus kws txiav txim 
plaub ntug fab kev tswj hwm tso cai rau kev ncua sij hawm tshwj xeeb ntawm koj qhov 
kev thov los sis chav tsev kawm ntawv nce nrog tsoom fwv qhov kev thov. Cov lus tsis 
txaus siab rau Lub Xeev thiab cov txheej txheem kev tsis txaus siab, kev daws teeb 
meem thiab cov txheej txheem kev sib hais plaub tau muab piav qhia kom ntxaws ntxiv 
hauv qab no. Lub Koom Haum Saib Xyuas Kev Kawm Ntawv Hauv Lub Xeev yuav tsum 
tsim cov qauv foos los pab koj xa daim ntawv tsis txaus siab txog kev ncaj ncees thiab 
pab koj los sis lwm tus neeg xa daim ntawv tsis txaus siab rau Lub Xeev raws li tau piav 
qhia hauv lub ncauj lus Cov Qauv Foos. 

34 CFR §300.151 - Kev Coj Cov Txheej Txheem Kev Tsis Txaus Siab 
Hauv Lub Xeev Los Siv 

Lus Nthuav Dav  

Txhua Lub Koom Haum Saib Xyuas Kev Kawm Ntawv Hauv Lub Xeev yuav tsum muaj 
cov txheej txheem sau rau: 

1.​ Kev daws txhua qhov kev tsis txaus siab, suav nrog kev tsis txaus siab uas ib lub 
koom haum los sis ib tus neeg ntawm lwm lub Xeev tau xa tuaj; 

2.​ Kev xa daim ntawv tsis txaus siab rau Lub Koom Haum Saib Xyuas Kev Kawm 
Ntawv Hauv Lub Xeev; 

3.​ Tshaj tawm cov txheej txheem tsis txaus siab ntawm Lub Xeev rau cov niam txiv 
thiab lwm tus neeg uas xav paub ntau ntxiv, suav nrog cov chaw cob qhia niam txiv 
thiab cov chaw muab cov ntaub ntawv, cov koom haum tiv thaiv thiab tawm tswv 
yim, cov chaw nyob ywj pheej thiab lwm cov chaw tsim nyog. 

Cov Kev Kho Mob Rau Kev Tsis Kam Txais Cov Kev Pab Cuam Tsim Nyog 

Thaum daws qhov kev tsis txaus siab ntawm Lub Xeev uas Lub Koom Haum Saib 
Xyuas Kev Kawm Ntawv ntawm Lub Xeev pom tias tsis tau muab cov kev pab cuam 
tsim nyog, Lub Koom Haum Saib Xyuas Kev Kawm Ntawv ntawm Lub Xeev yuav tsum 
los daws: 

1.​ Qhov tsis muab cov kev pab cuam tsim nyog, suav nrog kev kho kom raug uas 
tsim nyog los daws cov kev xav tau ntawm tus me nyuam (xws li kev pab them 
nyiaj los sis kev them nyiaj rov qab); thiab  

2.​ Kev muab cov kev pab cuam tsim nyog rau txhua tus m enyuam uas muaj kev 
xiam oob qhab nyob rau yav tom ntej. 

34 CFR §300.152 - Cov Txheej Txheem Ua Kev Tsis Txaus Siab Yam 
Tsawg Kawg Nkaus Hauv Lub Xeev 

Lub Sij Hawm Txwv; Cov Txheej Txheem Yam Tsawg Kawg Nkaus 

Txhua Lub Koom Haum Saib Xyuas Kev Kawm Ntawv hauv Lub Xeev yuav tsum 
muaj lub sij hawm txwv tsis pub dhau 60 hnub tom qab xa daim ntawv tsis txaus siab 
mus rau:  

1.​ Ua ib qho kev tshawb nrhiav ywj pheej ntawm qhov chaw, yog tias Lub Koom 
Haum Saib Xyuas Kev Kawm Ntawv hauv Lub Xeev txiav txim siab tias qhov kev 
tshawb nrhiav yog qhov tsim nyog; 

2.​ Muab hwv tsam rau tus neeg tsis txaus siab xa cov ntaub ntawv txhab ntxiv, hais 
ua lus los sis sau ua ntaub ntawv, txog cov lus sib liam hauv daim ntawv tsis 
txaus siab; 

3.​ Muab lub sij hawm rau chav tsev kawm ntawv nce nrog tsoom fwv los sis lwm 
lub koom haum tsoom fwv los teb cov lus tsis txaus siab, suav nrog, yam tsawg 
kawg: (a) ntawm qhov kev xaiv ntawm lub koom haum, ib qho kev thov kom 
daws qhov kev tsis txaus siab; thiab (b) ib lub hwv tsam rau niam txiv uas tau xa 
daim ntawv tsis txaus siab thiab lub koom haum pom zoo los koom nrog kev sib 
hais kom haum xeeb; 

4.​ Tshab xyuas txhua cov ntaub ntawv tseem ceeb thiab txiav txim siab seb lub tsev 
kawm ntawv nce nrog tsoom fwv los sis lwm lub koom haum tsoom fwv puas ua 
txhaum qhov yuav tsum tau ua ntawm Ntu B ntawm IDEA; thiab  

5.​ Muab ib daim ntawv txiav txim siab sau rau tus neeg tsis txaus siab uas hais txog 
txhua qhov kev iab liam hauv daim ntawv tsis txaus siab thiab muaj cov hauv qab 
no: (a) cov ntaub ntawv pom tseeb thiab cov lus xaus; thiab (b) cov laj thawj rau 
Lub Koom Haum Saib Xyuas Kev Kawm Ntawv hauv Lub Xeev qhov kev txiav 
txim siab zaum kawg. 

Lub Sij Hawm Txuas Ntxiv; Kev Txiav Txim Zaum Kawg; Kev Siv  

Cov txheej txheem ntawm Lub Koom Haum Saib Xyuas Kev Kawm Ntawv hauv Lub 
Xeev uas tau piav qhia saum toj no kuj yuav tsum: 

1.​ Tsuas yog tso cai rau ntxiv sij hawm li 60 hnub nkaus xwb yog tias: (a) muaj tej 
yam tshwj xeeb tshwm sim txog kev tsis txaus siab rau Lub Xeev; los sis (b) koj 
thiab chav tsev kawm ntawv nce nrog tsoom fwv los sis lwm lub koom haum 
tsoom fwv uas koom tes nrog pom zoo txaus siab ntxiv sij hawm los daws qhov 
teeb meem los ntawm kev sib hais kom haum xeeb los sis lwm txoj hauv kev 
daws teeb meem, yog tias muaj nyob hauv Lub Xeev. 

2.​ Suav nrog cov txheej txheem rau kev siv qhov kev txiav txim siab zaum kawg 
ntawm Lub Koom Haum Saib Xyuas Kev Kawm hauv Lub Xeev, yog tias tsim 
nyog, suav nrog: (a) cov hauj lwm pab cuam fab thev niv; (b) kev sib tham; thiab 
(c) cov kev kho kom raug kom ua raws li txoj cai tswj fwm. 

Cov Kev Tsis Txaus Siab Qib Lub Xeev thiab Cov Rooj Sib Hais Txog Kev 
Ncaj Ncees  

Yog tias tau txais daim ntawv tsis txaus siab los ntawm kev sau ua ntaub ntawv rau Lub 
Xeev uas kuj yog lub ntsiab lus ntawm kev sib hais plaub raws li tau piav qhia hauv lub 
ncauj lus hu ua Kev Sau Daim Ntawv Tsis Txaus Siab RawsTxheej Txheem Kev 
Ncaj Ncees los sis daim ntawv tsis txaus siab rau Lub Xeev muaj ntau yam teeb meem 
uas ib los sis ntau yam yog ib feem ntawm kev sib hais plaub, Lub Xeev yuav tsum tso 
tseg ib feem ntawm daim ntawv tsis txaus siab uas tau hais txog hauv kev sib hais 
plaub kom txog thaum kev sib hais plaub ua tiav hlo lawm. Txhua qhov teeb meem 
hauv daim ntawv tsis txaus siab qib Xeev uas tsis yog ib feem ntawm lub rooj sib hais 
plaub yuav tsum tau daws teeb meem uas yuav tau siv lub sij hawm thiab cov txheej 
txheem piav qhia saum toj no. 

Yog tias muaj teeb meem uas tau hais hauv daim ntawv tsis txaus siab rau Lub Xeev 
uas tau txiav txim siab ua ntej hauv kev sib hais plaub uas muaj cov tog neeg tib yam 
(piv txwv li, koj thiab chav tsev kawm ntawv nce nrog tsoom fwv), ces qhov kev txiav 
txim siab ntawm kev sib hais plaub yuav tsum muaj feem cuam tshuam rau qhov teeb 
meem ntawd thiab Lub Koom Haum Saib Xyuas Kev Kawm Ntawv hauv Lub Xeev yuav 
tsum qhia rau tus neeg tsis txaus siab tias qhov kev txiav txim siab no yuav tsum muaj 
feem cuam tshuam. 

Ib qho kev tsis txaus siab uas hais tias ib chav tsev kawm ntawv nce nrog tsoom fwv los 
sis lwm lub koom haum tsoom fwv tsis ua raws li kev txiav txim siab ntawm lub rooj sib 
hais plaub yuav tsum tau daws los ntawm Lub Koom Haum Saib Xyuas Kev Kawm 
Ntawv hauv Lub Xeev. 

34 CFR §300.153 - Kev Sau Daim Ntawv Tsis Txaus Siab Rau Hauv Lub 
Xeev 

Ib lub koom haum los sis ib tus neeg tuaj yeem xa daim ntawv tsis txaus siab sau ua 
ntawv raws li cov txheej txheem piav qhia saum toj no. 

Daim ntawv tsis txaus siab rau Lub Xeev yuav tsum muaj xws li:  

1.​ Ib daim ntawv qhia tias ib chav tsev kawm ntawv nce nrog tsoom fwv los sis lwm 
lub koom haum tsoom fwv tau ua txhaum qhov yuav tsum tau ua ntawm Ntu B 
ntawm IDEA los sis nws cov cai tswj fwm hauv 34 CFR Ntu 300; 

2.​ Cov lus tseeb uas cov lus hais no yog raws li; 

3.​ Cov ntaub ntawv kos npe thiab cov ntaub ntawv tiv tauj rau tus neeg uas xa daim 
ntawv tsis txaus siab; thiab 

4.​ Yog tias muaj kev foob txog kev ua txhaum cai txog ib tug me nyuam tshwj xeeb: 

a.​ Lub npe thiab qhov chaw nyob ntawm tus me nyuam; 

b.​ Lub npe ntawm lub tsev kawm ntawv uas tus me nyuam tab tom 
kawm ntawv; 

c.​ Yog tias yog ib tug me nyuam los sis ib tug tub ntxhais hluas tsis muaj tsev 
nyob, cov ntaub ntawv tiv tauj rau tus me nyuam thiab lub npe ntawm lub 
tsev kawm ntawv uas tus me nyuam tab tom kawm ntawv; 

d.​ Ib qho kev piav qhia txog qhov teeb meem ntawm tus me nyuam, suav 
nrog cov lus tseeb uas cuam tshuam txog qhov teeb meem; thiab 

e.​ Ib qho kev daws teeb meem uas tau npaj tseg kom txog rau qhov uas tus 
neeg xa daim ntawv tsis txaus siab paub thiab muaj thaum lub sij hawm 
xa daim ntawv tsis txaus siab. 

Daim ntawv tsis txaus siab yuav tsum foob txog kev ua txhaum cai uas tau tshwm sim 
tsis pub dhau ib xyoos ua ntej hnub uas tau txais daim ntawv tsis txaus siab raws li tau 
piav qhia nyob rau hauv lub npe hu ua Kev Coj Cov Txheej Txheem Kev Tsis Txaus 
Siab Hauv Lub Xeev Los Siv. 

Tus neeg uas xa daim ntawv tsis txaus siab rau Lub Xeev yuav tsum muab daim ntawv 
theej ntawm daim ntawv tsis txaus siab rau chav tsev kawm ntawv nce nrog tsoom fwv 
los sis lwm lub koom haum tsoom fwv uas pab tus me nyuam nyob rau tib lub sij hawm 
uas tus neeg ntawd xa daim ntawv tsis txaus siab rau Lub Koom Haum Saib Xyuas Kev 
Kawm Ntawv hauv Lub Xeev.  

Cov Txheej Txheem Kev Tsis Txaus Siab Raws Li Txheej Txheem 
Kev Ncaj Ncees 

34 CFR §300.507 - Kev Sau Daim Ntawv Tsis Txaus Siab Raws Txheej 
Txheem Kev Ncaj Ncees 

Lus Nthuav Dav  

Koj los sis chav tsev kawm ntawv nce nrog tsoom fwv tuaj yeem xa daim ntawv tsis 
txaus siab txog txhua yam teeb meem ntsig txog kev thov los sis kev tsis kam pib los sis 
hloov pauv kev txheeb xyuas, kev ntsuam xyuas los sis kev nrhiav chaw kawm rau koj 
tus me nyuam los sis kev muab kev kawm ntawm tsoom fwv yam tsis xam nqi (FAPE) 
rau koj tus me nyuam.  

Daim ntawv tsis txaus siab txog kev ncaj ncees yuav tsum hais txog kev ua txhaum cai 
uas tau tshwm sim tsis pub dhau ib xyoos ua ntej koj los sis chav tsev kawm ntawv nce 
nrog tsoom fwv paub los sis yuav tsum tau paub txog qhov kev ua uas yog lub hauv 
paus ntawm daim ntawv tsis txaus siab txog kev ncaj ncees. 

Lub sij hawm saum toj no tsis siv rau koj yog tias koj tsis tuaj yeem xa daim ntawv tsis 
txaus siab raws sij hawm vim tias:  

1.​ Lub tsev kawm ntawv nce nrog tsoom fwv tau hais tsis tseeb tias nws tau daws 
cov teeb meem uas tau txheeb xyuas hauv daim ntawv foob; los sis 

2.​ Lub tsev kawm ntawv nce nrog tsoom fwv tau tsis qhib koj cov ntaub ntawv uas 
nws yuav tsum tau muab rau koj raws li Ntu B ntawm IDEA.  

Cov Ntaub Ntawv rau Niam Txiv 

Lub tsev kawm ntawv nce nrog tsoom fwv yuav tsum qhia rau koj txog txhua yam kev 
pab cuam kev ncaj ncees yam tsis xam nqi los sis tus nqi pheej yig thiab lwm yam kev 
pab cuam uas muaj nyob hauv thaj chaw yog tias koj thov cov ntaub ntawv los sis yog 
tias koj los sis lub chaw hauj lwm tsev kawm ntawv nce nrog tsoom fwv xa daim ntawv 
tsis txaus siab txog kev ncaj ncees. 

34 CFR §300.508 - Kev Tsis Txaus Siab Raws Txheej Txheem Kev 
Ncaj Ncees 

Lus Nthuav Dav  

Txhawm rau thov kom muaj lub rooj sib hais, koj los sis chav tsev kawm ntawv nce nrog 
tsoom fwv (los sis koj tus kws lij choj los sis tus kws lij choj ntawm chav tsev kawm 
ntawv nce nrog tsoom fwv) yuav tsum xa daim ntawv tsis txaus siab rau lwm tus. Daim 
ntawv tsis txaus siab ntawd yuav tsum muaj tag nrho cov ntsiab lus teev hauv qab no 
thiab yuav tsum khaws cia tsis pub lwm tus paub. Tus neeg uas xa daim ntawv tsis 
txaus siab yuav tsum muab daim ntawv theej ntawm daim ntawv tsis txaus siab rau Lub 
Koom Haum Saib Xyuas Kev Kawm Ntawv hauv Lub Xeev. 

Cov Ntsiab Lus ntawm Qhov Kev Tsis Txaus Siab 

Daim ntawv tsis txaus siab raws li txheej txheem kev ncaj ncees yuav tsum muaj xws li: 

1.​ Lub npe ntawm tus me nyuam; 

2.​ Chaw nyob ntawm tus me nyuam; 

3.​ Lub npe ntawm tus me nyuam lub tsev kawm ntawv; 

4.​ Yog tias tus me nyuam yog me nyuam yaus tsis muaj tsev nyob los sis tub 
ntxhais hluas, ces qhia tus me nyuam cov ntaub ntawv tiv tauj thiab lub npe 
ntawm tus me nyuam lub tsev kawm ntawv; 

5.​ Ib qho kev piav qhia txog qhov teeb meem ntawm tus me nyuam uas cuam 
tshuam nrog kev nqis tes ua uas tau npaj tseg los sis tsis kam ua, suav nrog cov 
lus tseeb ntsig txog qhov teeb meem; thiab 

6.​ Ib qho kev daws teeb meem uas tau npaj tseg rau qhov uas tus neeg tsis txaus 
siab (koj los sis chav tsev kawm ntawv nce nrog tsoom fwv) paub thiab muaj 
thaum lub sij hawm ntawd. 

Daim Ntawv Ceeb Toom Yuav Tsum Muaj Ua Ntej Lub Rooj Sib Hais Txog Kev Tsis 
Txaus Siab Raws Li Qhov Txheej Txheem 

Koj los sis chav tsev kawm ntawv nce nrog tsoom fwv yuav tsis muaj lub rooj sib hais 
txog kev ncaj ncees kom txog rau thaum koj los sis chav tsev kawm ntawv nce nrog 
tsoom fwv (los sis koj tus kws lij choj los sis tus kws lij choj ntawm chav tsev kawm 
ntawv nce nrog tsoom fwv) xa daim ntawv tsis txaus siab txog kev ncaj ncees uas muaj 
cov ntaub ntawv teev saum toj no. 

Kev Txaus Siab ntawm Qhov Kev Tsis Txaus Siab 

Yog xav kom daim ntawv tsis txaus siab txog kev ncaj ncees mus tom ntej tau, yuav 
tsum tau saib tias qhov kev thov muaj txaus lawm. Daim ntawv tsis txaus siab raws 
txheej txheem kev ncaj ncees yuav raug suav hais tias txaus (kom ua tau raws li cov 
ntsiab lus uas yuav tsum tau ua saum toj no) tshwj tsis yog tias tog uas tau txais daim 
ntawv tsis txaus siab txog kev ncaj ncees (koj los sis chav tsev kawm ntawv nce nrog 
tsoom fwv) ceeb toom rau tus kws txiav txim plaub ntug thiab tog neeg sab tod los 
ntawm kev sau ua ntaub ntawv, tsis pub dhau 15 hnub txij li hnub tau txais daim ntawv 
tsis txaus siab, tias tog uas tau txais ntseeg tias daim ntawv tsis txaus siab txog kev 
ncaj ncees tsis ua tau raws li cov kev cai uas teev saum toj no. 

Hauv tsib hnub tom qab tau txais daim ntawv ceeb toom tias tus neeg tau txais (koj los 
sis chav tsev kawm ntawv nce nrog tsoom fwv) xav tias daim ntawv tsis txaus siab txog 
kev ncaj ncees tsis txaus; tus kws txiav txim plaub ntug yuav tsum txiav txim siab seb 
daim ntawv tsis txaus siab txog kev ncaj ncees puas ua tau raws li cov cai teev saum toj 
no thiab ceeb toom rau koj thiab chav tsev kawm ntawv nce nrog tsoom fwv los ntawm 
kev sau ua ntaub ntawv tam sim ntawd. 

Kev Txaus Siab ntawm Qhov Kev Tsis Txaus Siab 

Koj los sis chav tsev kawm ntawv nce nrog tsoom fwv tsuas yog hloov tau qhov kev tsis 
txaus siab yog tias:  

1.​ Tus neeg sab tod pom zoo rau cov kev hloov pauv ua ntawv sau thiab muaj lub 
hwv tsam los daws qhov kev tsis txaus siab txog kev ncaj ncees los ntawm kev 
sib tham txhawm rau los daws teeb meem, piav qhia nyob rau hauv lub ncauj lus 
hu ua Txheej Txheem Daws Teeb Meem; los sis 

2.​ Tsis pub dhau tsib hnub ua ntej lub rooj sib hais plaub pib, tus kws txiav txim 
plaub ntug kev ncaj ncees tso cai rau cov kev hloov pauv. 

Yog tias tus neeg tsis txaus siab (koj los sis chav tsev kawm ntawv nce nrog tsoom fwv) 
hloov pauv qhov kev tsis txaus siab raws li txoj cai, lub sij hawm rau lub rooj sib tham 
daws teeb meem (tsis pub dhau 15 hnub tom qab tau txais qhov kev tsis txaus siab) 
thiab lub sij hawm ua qhov kev daws teeb meem (tsis pub dhau 30 hnub tom qab tau 
txais qhov kev tsis txaus siab) pib dua rau hnub uas qhov kev tsis txaus siab hloov kho 
tau raug xa mus. 

Cov Lus Teb ntawm Chav Kawm Ntawv Nce Nrog Tsoom Fwv rau Qhov Kev Tsis 
Txaus Siab Raws Li Qhov Txheej Txheem 

Yog tias chav tsev kawm ntawv nce nrog tsoom fwv tsis tau xa daim ntawv ceeb toom 
ua ntej rau koj, raws li tau piav qhia hauv lub ncauj lus hu ua Daim Ntawv Ceeb Toom 
Ua Ntej, txog cov ntsiab lus uas muaj nyob hauv koj daim ntawv tsis txaus siab txog 
ncaj ncees, chav tsev kawm ntawv nce nrog tsoom fwv yuav tsum, tsis pub dhau 10 
hnub tom qab tau txais daim ntawv tsis txaus siab txog kev ncaj ncees, xa cov lus teb 
rau koj uas suav nrog: 

1.​ Ib qho kev piav qhia txog vim li cas chav tsev kawm ntawv pej xeem tau thov los 
sis tsis kam ua qhov kev nqis tes ua uas tau hais hauv daim ntawv foob raws cai; 

2.​ Ib qho kev piav qhia txog lwm cov kev xaiv uas koj tus me nyuam pab pawg neeg 
IEP tau xav txog thiab qhia txog cov laj thawj seb vim li cas cov kev xaiv ntawd 
thiaj raug tsis lees txais; 

3.​ Ib qho kev piav qhia txog txhua txoj kev ntsuam xyuas, kev ntsuas, cov ntaub 
ntawv los sis daim ntawv qhia txog chav tsev kawm ntawv nce nrog tsom fwv siv 
ua lub hauv paus rau qhov kev nqis tes ua uas tau thov los sis tsis kam lees 
txais; thiab 

4.​ Ib qho kev piav qhia txog lwm yam uas cuam tshuam rau chav tsev kawm ntawv 
nce nrog tsoom fwv qhov kev nqis tes ua uas tau npaj tseg los sis tsis kam ua. 

Kev muab cov ntaub ntawv hauv cov nqe 1-4 saum toj no tsis tiv thaiv chav tsev kawm 
ntawv nce nrog tsoom fwv los ntawm kev hais tias koj daim ntawv tsis txaus siab txog 
kev ncaj ncees tsis txaus. 

Cov Lus Teb ntawm Lwm Tus Neeg rau Qhov Kev Tsis Txaus Siab Raws Li Qhov 
Txheej Txheem 

Tsuas yog raws li tau hais nyob rau hauv lub ncauj lus ncau ceg saum toj no, Cov Lus 
Teb ntawm Pawg Tsev Kawm Ntawv Nce Nrog Tsoom Fwv rau Daim Ntawv Thov 
Kev Ncaj Ncees, tog uas tau txais daim ntawv thov kev ncaj ncees yuav tsum, tsis pub 
dhau 10 hnub tom qab tau txais daim ntawv thov, xa cov lus teb rau tog neeg ntawd uas 
qhia txog cov teeb meem hauv daim ntawv thov. 

34 CFR §300.509 - Daim Qauv Foos 

Lub Koom Haum Saib Xyuas Kev Kawm Ntawv hauv Lub Xeev yuav tsum tsim cov 
qauv ntawv los pab koj ua ntaub ntawv tsis txaus siab txog kev cai lij choj thiab los pab 
koj thiab lwm tus neeg ua ntaub ntawv tsis txaus siab hauv Xeev. Txawm li cas los xij, 
koj lub Xeev los sis chav tsev kawm ntawv nce nrog tsoom fwv yuav tsis tas yuav siv 
cov qauv foos no. Qhov tseeb lawm, koj tuaj yeem siv daim qauv foos los sis lwm daim 
ntawv tsim nyog, tsuav yog nws muaj cov ntaub ntawv tsim nyog rau kev xa daim ntawv 
tsis txaus siab los sis daim ntawv tsis txaus siab rau Lub Xeev. 

34 CFR §300.506 - Kev Sib Tham Daws Teeb Meem 

Lus Nthuav Dav  

Chav tsev kawm ntawv nce nrog tsoom fwv yuav tsum tsim cov txheej txheem uas ua 
rau muaj kev sib hais kom haum xeeb kom koj thiab chav tsev kawm ntawv nce nrog 
tsoom fwv los daws cov kev tsis pom zoo uas cuam tshuam txog txhua yam teeb meem 
raws li Ntu B ntawm IDEA, suav nrog cov teeb meem uas tshwm sim ua ntej xa daim 
ntawv tsis txaus siab raws li txoj cai. Yog li ntawd, kev sib hais kom haum xeeb muaj los 
daws cov kev tsis sib haum xeeb raws li Ntu B ntawm IDEA, txawm tias koj tau xa daim 
ntawv tsis txaus siab los thov kom muaj lub rooj sib hais raws li tau piav qhia hauv lub 
ncauj lus hu ua Kev Sau Daim Ntawv Tsis Txaus Siab Raws Li Txheej Txheem Kev 
Ncaj Ncees. 

Cov Kev Cai Tseev Kom Muaj 

Cov txheej txheem yuav tsum xyuas kom paub meej tias cov txheej txheem kev sib hais 
kom haum xeeb: 

1.​ Yog ib qho kev yeem siab los ntawm koj feem thiab ntawm chav tsev kawm 
ntawv nce nrog tsoom fwv feem; 

2.​ Tsis yog siv los tsis lees paub los sis ncua koj txoj cai rau kev sib hais plaub raws 
cai los sis los tsis lees paub lwm yam cai uas tau muab raws li Ntu B ntawm 
IDEA; thiab 

3.​ Yog ua los ntawm tus neeg coj ncaj nruab nrab uas tsim nyog thiab ncaj ncees 
uas tau kawm txog cov txheej txheem kev coj ncaj nruab nrab uas tau txais txiaj 
ntsig zoo. 

Lub tsev kawm ntawv nce nrog tsoom fwv yuav tsim cov txheej txheem uas muab sij 
hawm rau cov niam txiv thiab cov tsev kawm ntawv uas xaiv tsis siv txoj kev sib hais 
kom haum xeeb los tham, ntawm lub sij hawm thiab qhov chaw muab kev pab cuam rau 
koj, nrog ib tog neeg uas tsis muaj feem cuam tshuam: 

1.​ Leej twg muaj daim ntawv cog lus nrog ib lub koom haum daws teeb meem txog 
kev tsis sib haum xeeb los sis ib lub chaw cob qhia thiab qhia cov ntaub ntawv 
rau niam txiv los sis chaw pab cuam rau cov niam txiv hauv zej zog hauv Lub 
Xeev; thiab 

2.​ Leej twg yuav piav qhia txog cov txiaj ntsig tau txais ntawm, thiab txhawb kom 
siv, cov txheej txheem kev sib hais kom haum xeeb rau koj. 

Lub Xeev yuav tsum khaws cov npe ntawm cov neeg uas yog cov neeg coj ncaj nruab 
nrab uas tsim nyog thiab paub cov kev cai lij choj thiab cov cai ntsig txog kev muab kev 
kawm tshwj xeeb thiab cov kev pab cuam uas cuam tshuam. Lub Koom Haum Saib 
Xyuas Kev Kawm Ntawv hauv Lub Xeev yuav tsum xaiv cov neeg coj ncaj nruab nrab 
raws li qhov xwm txheej, hloov pauv los sis lwm yam kev ncaj ncees.  

Lub Xeev yog tus uas yuav tsum them cov nqi ntawm cov txheej txheem kev sib hais 
kom haum xeeb, suav nrog cov nqi ntawm cov rooj sib tham. 

Txhua lub rooj sib tham hauv cov txheej txheem kev sib hais kom haum xeeb yuav tsum 
tau teem sij hawm raws caij nyoog thiab muaj nyob rau ntawm qhov chaw uas yooj yim 
rau koj thiab chav tsev kawm ntawv nce nrog tsoom fwv. 

Yog tias koj thiab chav tsev kawm ntawv nce nrog tsoom fwv daws teeb meem kev 
tsis sib haum xeeb los ntawm txoj kev sib hais kom haum xeeb, ob tog yuav tsum 
nkag cuag tau rau hauv daim ntawv cog lus raws li txoj cai uas teev cov kev daws teeb 
meem thiab: 

1.​ Hais tias txhua qhov kev sib tham uas tau tshwm sim thaum lub sij hawm ua 
qhov kev sib hais kom haum xeeb yuav khaws cia tsis pub lwm tus paub thiab 
yuav tsis siv coj los ua pov thawj hauv kev sib hais plaub los sis kev txiav txim 
plaub ntug tom qab ntawd (rooj plaub); thiab 

2.​ Tau kos npe los ntawm koj thiab tus neeg sawv cev ntawm chav tsev kawm 
ntawv nce nrog tsoom fwv uas muaj cai sib cuam tshuam nrog cov chav tsev 
kawm ntawv nce nrog tsoom fwv. 

Daim ntawv cog lus sib hais kom haum xeeb uas sau thiab kos npe lawm siv tau rau 
hauv txhua lub tsev hais plaub hauv Lub Xeev uas muaj cai txiav txim (lub tsev hais 
plaub uas muaj cai raws li txoj cai hauv Lub Xeev los mloog hom rooj plaub no) los sis 
hauv lub tsev hais plaub hauv cheeb tsam ntawm Teb Chaws Meskas. 

Cov kev sib tham uas tau tshwm sim thaum lub sij hawm ua qhov kev sib hais kom 
haumxeeb yuav tsum tsis pub lwm tus paub. Lawv siv tsis tau ua pov thawj hauv kev sib 
hais plaub los sis kev txiav txim plaub ntug nyob rau yav tom ntej ntawm txhua lub tsev 
hais plaub hauv Tsoom Fwv Teb Chaws los sis lub tsev hais plaub hauv Lub Xeev uas 
tau txais kev pab raws li Ntu B ntawm IDEA. 

Kev Ncaj Ncees ntawm Tus Neeg Nruab Nrab 

Tus neeg coj ncaj nruab nrab: 

1.​ Tsis txhob yog ib tug neeg ua hauj lwm ntawm Lub Koom Haum Saib Xyuas Kev 
Kawm Ntawv hauv Lub Xeev los sis chav tsev kawm ntawv nce nrog tsoom fwv 
uas koom nrog kev kawm los sis kev saib xyuas koj tus me nyuam; thiab 

2.​ Yuav tsum tsis txhob tau txais txiaj ntsig rau tus kheej los sis kev ua hauj lwm 
uas tsis sib haum xeeb nrog tus neeg coj ncaj nruab nrab lub hom phiaj. 

Ib tug neeg uas tsim nyog ua tus neeg coj ncaj nruab nrab tsis yog ib tug neeg ua hauj 
lwm ntawm ib chav tsev kawm ntawv nce nrog tsoom fwv los sis lub koom haum hauv 
Lub Xeev vim nws tau txais nyiaj pab los ntawm lub koom haum los sis chav tsev kawm 
ntawv tsoom fwv los ua tus neeg coj ncaj nruab nrab. 

34 CFR §300.510 - Cov Txheej Txheem Kev Daws Teeb Meem 

Lub Rooj Sib Tham Txog Kev Daws Teeb Meem 

Tsis pub dhau 15 hnub txij li hnub tau txais daim ntawv ceeb toom txog koj daim ntawv 
tsis txaus siab txog kev ncaj ncees thiab ua ntej lub rooj sib hais txog kev ncaj ncees 
pib, chav tsev kawm ntawv nce nrog tsoom fwv yuav tsum sib tham nrog koj thiab tus 
tswv cuab ntawm qhov kev kawm ntawv rau tus kheej (IEP) uas muaj kev paub tshwj 
xeeb txog cov lus tseeb uas tau txheeb xyuas hauv koj daim ntawv tsis txaus siab txog 
kev ncaj ncees. Lub rooj sib tham:  

1.​ Yuav tsum muaj ib tug neeg sawv cev ntawm chav tsev kawm ntawv nce nrog 
tsoom fwv uas muaj cai txiav txim siab sawv cev rau chav tsev kawm ntawv nce 
nrog tsoom fwv; thiab 

2.​ Yuav tsis suav nrog tus kws lij choj ntawm chav tsev kawm ntawv nce nrog 
tsoom fwv tshwj tsis yog tias koj muaj tus kws lij choj nrog koj mus.  

Koj thiab chav tsev kawm ntawv ncenrog tsoom fwv yuav txiav txim siab cov tswv cuab 
ntawm Pab Pawg IEP kom tuaj koom lub rooj sib tham. 

Lub hom phiaj ntawm lub rooj sib tham yog rau koj los tham txog koj daim ntawv tsis 
txaus siab txog kev ncaj ncees thiab cov lus tseeb uas yog lub hauv paus ntawm daim 
ntawv tsis txaus siab, kom chav tsev kawm ntawv nce nrog tsoom fwv muaj lub sij 
hawm los daws qhov kev tsis sib haum xeeb. 

Lub rooj sib tham los daws teeb meem tsis tsim nyog yog tias:  

1.​ Koj thiab chav tsev kawm ntawv nce nrof tsoom fwv pom zoo ua ntawv sau tseg 
kom tsis txhob muaj lub rooj sib tham; los sis 

2.​ Koj thiab chav tsev kawm ntawv nce nrog tsoom fwv pom zoo siv cov txheej 
txheem kev sib hais kom haum xeeb, raws li tau piav qhia hauv qab lub npe Kev 
Sib Hais Kom Haum Xeeb. 

Lub Sij Hawm Daws Teeb Meem 

Yog tias chav tsev kawm ntawv nce nrog tsoom fwv tsis tau daws qhov kev tsis txaus 
siab txog kev ncaj ncees kom koj txaus siab hauv 30 hnub txij li hnub tau txais qhov kev 
tsis txaus siab txog kev cai lij choj (thaum lub sij hawm rau cov txheej txheem daws teeb 
meem), kev sib hais plaub txog kev cai lij choj yuav tshwm sim. 

Lub sij hawm 45-hnub rau hnub kev tshaj tawm qhov kev txiav txim siab zaum kawg 
ntawm lub rooj sib hais plaub, raws li tau piav qhia hauv lub ncauj lus, Kev Txiav Txim 
Siab ntawm Lub Rooj Sib Hais, pib thaum lub sij hawm daws teeb meem 30-hnub tas 
sij hawm, nrog rau qee qhov kev zam rau kev hloov kho rau lub sij hawm daws teeb 
meem 30-hnub, raws li tau piav qhia hauv qab no.  

Tsuas yog thaum koj thiab chav tsev kawm ntawv nce nrog tsoom fwv tau pom zoo tso 
tseg txoj kev daws teeb meem los sis siv kev sib hais kom haum xeeb nkaus xwb, ces 
koj txoj kev tsis koom nrog lub rooj sib tham daws teeb meem yuav ncua sij hawm rau 
txoj kev daws teeb meem thiab kev sib hais plaub kom txog thaum lub rooj sib tham 
yuav muaj los. 

Yog tias tom qab ua tiav cov kev siv zog thiab sau cov ntaub ntawv txog cov kev siv zog 
no, chav tsev kawm ntawv nce nrog tsoom fwv tsis tuaj yeem tau koj txoj kev koom tes 
hauv lub rooj sib tham daws teeb meem, chav tsev kawm ntawv nce nrog tsoom fwv 
tuaj yeem, lub sij hawm daws teeb meem 30 hnub yuav xaus, thov kom tus kws txiav 
txim plaub ntug kev ncaj ncees tso tseg koj daim ntawv tsis txaus siab raws li txoj cai. 
Cov ntaub ntawv ntawm cov kev siv zog no yuav tsum muaj cov ntaub ntawv ntawm 
chav tsev kawm ntawv nce nrog tsoom fwv txoj kev sim los npaj lub sij hawm thiab qhov 
chaw uas tau pom zoo ua ke, xws li: 

1.​ Cov ntaub ntawv qhia txog kev hu xov tooj uas tau ua los sis sim hu thiab cov 
txiaj ntsig tau txais ntawm cov kev hu xov tooj ntawd; 

2.​ Cov ntawv theej ntawm cov ntawv sib tham uas xa tuaj rau koj thiab txhua cov 
lus teb uas tau txais; thiab 

3.​ Cov ntaub ntawv qhia txog kev mus xyuas koj lub tsev los sis qhov chaw ua hauj 
lwm thiab cov txiaj ntsig tau txais ntawm cov kev mus xyuas ntawd. 

Yog tias chav tsev kawm ntawv nce nrog tsoom fwv tsis tuav lub rooj sib tham daws 
teeb meem hauv 15 hnub txij li hnub tau txais daim ntawv ceeb toom txog koj daim 
ntawv tsis txaus siab los sis tsis koom nrog lub rooj sib tham daws teeb meem, ces koj 
tuaj yeem thov tus kws txiav txim plaub ntug kev ncaj ncees kom pib lub sij hawm sib 
hais plaub 45-hnub. 

Kev Hloov Kho Rau Lub Sij Hawm Daws Teeb Meem 30-Hnub Raws Li Daim Ntawv 
Qhia Hnub 

Yog tias koj thiab chav tsev kawm ntawv nce nrog pej xeem pom zoo ua ntawv sau tseg 
kom tsis txhob muaj lub rooj sib tham daws teeb meem, ces lub sij hawm 45 hnub rau 
kev sib hais plaub raws cai yuav pib hnub tom qab. 

Tom qab pib kev sib hais kom haum xeeb los sis lub rooj sib tham daws teeb meem 
thiab ua ntej lub sij hawm daws teeb meem 30 hnub yuav xaus, yog tias koj thiab chav 
tsev kawm ntawv nce nrog tsoom fwv pom zoo ua ntawv sau tias tsis muaj kev pom 
zoo, ces lub sij hawm 45 hnub rau kev sib hais plaub raws cai yuav pib hnub tom qab.  

Yog tias koj thiab chav tsev kawm ntawv nce nrog tsoom fwv pom zoo siv cov txheej 
txheem kev sib hais kom haum xeeb tab sis tseem tsis tau pom zoo, lub sij hawm daws 
teeb meem 30 hnub yuav xaus, cov txheej txheem kev sib hais haum yuav txuas ntxiv 
mus txog thaum pom zoo yog tias ob tog pom zoo rau qhov kev txuas ntxiv ua los 
ntawm kev sau ua ntaub ntawv. Txawm li cas los xij, yog tias koj los sis chav tsev kawm 
ntawv nce nrog tsoom fwv ntawm txoj kev sib hais kom haum xeeb thaum lub sij hawm 
txuas ntxiv no, ces lub sij hawm 45-hnub rau kev sib hais plaub raws cai yuav pib hnub 
tom qab. 

Daim Ntawv Cog Lus Sib Hais Plaub Sau Ua Ntaub Ntawv 

Yog tias muaj kev daws teeb meem rau qhov kev tsis sib haum xeeb ntawm lub rooj sib 
tham daws teeb meem, ces koj thiab chav tsev kawm ntawv nce nrog tsoom fwv yuav 
tsum tau ua daim ntawv cog lus raws li txoj cai uas yog:  

1.​ Kos npe los ntawm koj thiab tus neeg sawv cev ntawm chav tsev kawm ntawv 
nce nrog tsoom fwv uas muaj cai khi chav tsev kawm ntawv nce nrog tsoom 
fwv; thiab 

2.​ Tuaj yeem siv tau rau hauv txhua lub tsev hais plaub hauv Lub Xeev uas muaj 
cai txiav txim (lub tsev hais plaub hauv Lub Xeev uas muaj cai mloog cov rooj 
plaub zoo li no) los sis hauv lub tsev hais plaub hauv cheeb tsam ntawm Teb 
Chaws Meskas los sis los ntawm Lub Koom Haum Saib Xyuas Kev Kawm ​
hauv Lub Xeev yog tias koj lub Xeev muaj lwm txoj hauv kev los sis cov txheej ​
txheem uas tso cai rau cov tog neeg nrhiav kev siv cov ntawv cog lus los daws 
teeb meem. 

Lub Sij Hawm Tshab Xyuas Daim Ntawv Cog Lus 

Yog tias koj thiab chav tsev kawm ntawv nce nrog tsoom fwv tau ua ib daim ntawv cog 
lus los ntawm kev sib tham daws teeb meem, ib tog twg (koj los sis chav tsev kawm 
ntawv nce nrog tsoom fwv) tuaj yeem muab tso tseg daim ntawv cog lus hauv 3 hnub 
ua hauj lwm txij li lub sij hawm uas koj thiab chav tsev kawm ntawv nce nrog tsoom fwv 
tau kos npe rau daim ntawv cog lus.  

Cov Kev Sib Hais Txog Cov Kev Tsis Txaus Siab Raws Txheej 
Txheem Kev Ncaj Ncees 

34 CFR §300.511 - Kev Sib Hais Plaub Saib Raws Li Qhov Ncaj Ncees 

Lus Nthuav Dav  

Thaum twg los xij uas muaj kev foob raws txheej txheem kev ncaj ncees, ces koj los sis 
chav tsev kawm ntawv nce nrog tsoom fwv uas koom nrog hauv kev tsis sib haum xeeb 
yuav tsum muaj lub hwv tsam rau los ua kev sib hais plaub ncaj ncees, raws li tau piav 
qhia hauv cov ntu Kev Tsis Txaus Siab Raws Txheej Txheem Kev Ncaj Ncees thiab 
Kev Daws Teeb Meem. 

Hauv North Carolina, txoj cai lij choj hauv lub xeev tau muab cai los teeb tsa cov rooj sib 
hais raws txheej txheem kev ncaj ncees rau North Carolina Lub Chaw Hauj Lwm Tswj 
Hwm Kev Sib Hais Plaub.  

Tus Kws Txiav Txim Plaub Ntug Saib Xyuas Kev Ncaj Ncees 

Yam tsawg kawg nkaus, tus kws txiav txim plaub ntug kev ncaj ncees yuav tsum muaj: 

1.​ Yuav tsum tsis yog ib tug neeg ua hauj lwm ntawm Lub Koom Haum Saib Xyuas 
Kev Kawm Ntawv hauv Lub Xeev los sis chav tsev kawm ntawv nce nrog tsoom 
fwv uas koom nrog kev kawm los sis kev saib xyuas tus me nyuam. Txawm li cas 
los xij, ib tus neeg tsis yog ib tus neeg ua hauj lwm ntawm lub koom haum tsuas 
yog vim nws tau txais nyiaj pab los ntawm lub koom haum los ua tus kws txiav 
txim plaub ntug saib xyuas kev ncaj ncees; 

2.​ Yuav tsum tsis txhob tau txais txiaj ntsig rau tus kheej los sis kev ua hauj lwm 
uas tsis sib haum xeeb nrog tus kws txiav txim plaub ntug saib xyuas kev ncaj 
ncees hauv kev sib hais plaub; 

3.​ Yuav tsum paub thiab nkag siab txog cov kev cai ntawm IDEA, Tsoom Fwv Teb 
Chaws thiab Lub Xeev cov cai lij choj ntsig txog IDEA thiab kev txhais lus raws li 
txoj cai ntawm IDEA los ntawm Tsoom Fwv Teb Chaws thiab Lub Xeev cov tsev 
hais plaub; thiab 

4.​ Yuav tsum muaj kev paub thiab muaj peev xwm los ua cov rooj sib hais thiab 
txiav txim siab thiab sau cov kev txiav txim siab, raws li kev cai lij choj uas 
tsim nyog. 

Lub Ntsiab Lus ntawm Kev Sib Hais Plaub Raws Li Qhov Kev Ncaj Ncees 

Tus neeg (koj los sis chav tsev kawm ntawv nce nrog tsoom fwv) uas thov kom muaj lub 
rooj sib hais plaub yuav tsis tuaj yeem qhia cov teeb meem ntawm lub rooj sib hais 
plaub uas tsis tau hais txog hauv daim ntawv foob tsis txaus siab tshwj tsis yog tias tus 
neeg sab tod pom zoo pub rau ua li ntawd. 

Lub Sij Hawm Rau Kev Thov Kom Muaj Kev Sib Hais Plaub 

Koj los sis chav tsev kawm ntawv nce nrog tsoom fwv yuav tsum thov kom muaj kev sib 
hais saib kev ncaj ncees txog kev tsis txaus siab raws li txheej txheem kev ncaj ncees 
hauv ib xyoos txij li hnub uas koj los sis chav tsev kawm ntawv nce nrog tsoom fwv 
paub los sis yuav tsum tau paub txog qhov teeb meem uas tau hais hauv daim ntawv 
tsis txaus siab.  

Cov Kev Zam rau Lub Sij Hawm 

Lub sij hawm saum toj no tsis siv rau koj yog tias koj tsis tuaj yeem xa daim ntawv tsis 
txaus siab vim tias:  

1.​ Lub tsev kawm ntawv nce nrog tsoom fwv tau hais dag tias nws tau daws qhov 
teeb meem los sis cov teeb meem uas koj tab tom foob hauv koj daim ntawv tsis 
txaus siab; los sis 

2.​ Lub tsev kawm ntawv nce nrog tsoom fwv tau tsis pub koj cov ntaub ntawv uas 
nws yuav tsum tau muab rau koj raws li Ntu B ntawm IDEA.  

34 CFR §300.512 - Cov Cai Hauv Qhov Kev Sib Hais Plaub 

Lus Nthuav Dav  

Koj muaj cai sawv cev rau koj tus kheej ntawm lub rooj sib hais plaub raws txheej 
txheem kev ncaj ncees. Dhau ntawd lawm, ib tog twg uas koom nrog kev sib hais plaub 
raws txheej txheem kev ncaj ncees (xws li kev sib hais plaub ntsig txog cov txheej 
txheem qhuab ntuas) muaj cai: 

1.​ Muaj ib tug kws lij choj thiab/los sis cov neeg uas muaj kev paub tshaj lij los sis 
kev cob qhia txog cov teeb meem ntawm cov me nyuam uas muaj kev xiam oob 
qhab nrog thiab muab lus qhia; 

2.​ Muaj ib tug kws lij choj sawv cev rau lub rooj sib hais plaub raws txheej txheem 
kev ncaj ncees; 

3.​ Nthuav qhia cov pov thawj thiab kev ntsib nrog, nug rov qab thiab xav kom cov 
neeg ua pov thawj tuaj koom; 

4.​ Txwv tsis pub muab cov pov thawj ntawm lub rooj sib hais uas tsis tau qhia 
rau tog ntawd yam tsawg kawg yog tsib hnub ua hauj lwm ua ntej pib lub rooj 
sib hais; 

5.​ Tau txais ib daim ntawv sau los sis raws li koj xaiv, cov ntaub ntawv hluav taws 
xob, ib los zuj zus ntawm lub rooj sib hais; thiab 

6.​ Tau txais cov ntaub ntawv sau tseg los sis raws li koj xaiv, cov ntaub ntawv hluav 
taws xob nrog rau cov kev txiav txim siab. 

Kev Tshaj Tawm Ntxiv Txog Cov Ntaub Ntawv 

Yam tsawg kawg yog tsib hnub ua hauj lwm ua ntej lub rooj sib hais plaub pib, ces koj 
thiab chav tsev kawm ntawv nce nrog tsoom fwv yuav tsum qhia rau ib tog twg txog 
txhua qhov kev ntsuam xyuas uas ua tiav nyob rau hnub ntawd thiab cov lus pom zoo 
raws li cov kev ntsuam xyuas uas koj los sis chav tsev kawm ntawv nce nrog tsoom fwv 
npaj siab siv ntawm lub rooj sib hais.  

Tus kws txiav txim plaub ntug saib xyuas kev ncaj ncees yuav tiv thaiv ib tog twg uas 
tsis ua raws li qhov yuav tsum tau ua no los ntawm kev qhia txog kev ntsuam xyuas los 
sis cov lus pom zoo hauv lub rooj sib hais yam tsis tau kev tso cai ntawm lwm tog. 

Cov Cai ntawm Niam Txiv Hauv Qhov Kev Sib Hais Plaub 

Koj yuav tsum muaj cai rau:  

1.​ Cia koj tus me nyuam tuaj koom lub rooj sib hais; 

2.​ Qhib lub rooj sib hais rau niam txiv pej xeem tuaj koom mloog tau; thiab 

3.​ Muaj cov ntaub ntawv ntawm lub rooj sib hais, cov ntaub ntawv pom tseeb thiab 
cov kev txiav txim siab muab rau koj yam tsis xam nqi xwb.  

34 CFR §300.513 - Kev Txiav Txim Siab Txog Qhov Kev Sib Hais Plaub 

Kev Txiav Txim Siab ntawm Tus Kws Txiav Txim Plaub Ntug Fab Kev Tswj Fwm 

Tus kws txiav txim plaub ntug saib xyuas kev ncaj ncees txiav txim siab txog seb koj tus 
me nyuam puas tau txais kev kawm ntawv ntawm tsoom fwv yam tsis xam nqi (FAPE) 
yuav tsum yog raws li cov pov thawj thiab cov lus sib tawm tsam uas cuam tshuam ncaj 
qha rau FAPE.  

Hauv cov teeb meem uas hais txog kev ua txhaum cai lij choj (xws li “Pab Pawg IEP tsis 
tiav”), tus kws txiav txim plaub ntug saib xyuas kev ncaj ncees yuav pom tias koj tus me 
nyuam tsis tau txais FAPE tsuas yog thaum ua txhaum cai lij choj:  

1.​ Cuam tshuam rau koj tus me nyuam txoj cai tau txais kev kawm ntawv nce nrog 
tsoom fwv yam tsis xam nqi thiab tsim nyog (FAPE); 

2.​ Cuam tshuam loj heev rau koj lub hwv tsam los koom nrog hauv cov txheej 
txheem txiav txim siab txog kev muab kev kawm nce nrog tsoom fwv yam tsis 
xam nqi (FAPE) rau koj tus me nyuam; los sis 

3.​ Ua rau koj tus me nyuam plam qhov kev pab cuam rau kev kawm. 

Tsis muaj ib qho ntawm cov kev cai uas piav qhia saum toj no uas tuaj yeem txhais tau 
tias yuav tiv thaiv tus kws txiav txim plaub ntug saib xyuas kev ncaj ncees los ntawm 
kev txiav txim rau ib chav tsev kawm ntawv nce nrog tsoom fwv kom ua raws li cov kev 
cai hauv ntu kev tiv thaiv txheej txheem ntawm Tsoom Fwv Teb Chaws cov cai hauv Ntu 
B ntawm IDEA (34 CFR §§300.500 txog 300.536). 

Daim Ntawv Thov Cais Rau Kev Sib Hais Plaub Raws Qhov Txheej Txheem 
Ncaj Ncees  

Tsis muaj dab tsi nyob rau hauv ntu kev tiv thaiv txheej txheem ntawm Tsoom Fwv Teb 
Chaws cov cai raws li Ntu B ntawm IDEA (34 CFR §§300.500 txog 300.536) uas tuaj 
yeem txhais tau tias yuav tiv thaiv koj los ntawm kev xa daim ntawv tsis txaus siab sib 
cais ntawm qhov teeb meem sib cais ntawm daim ntawv tsis txaus siab uas twb tau 
xa lawm. 

Cov Kev Tshawb Pom thiab Kev Txiav Txim Siab Muab Qhia Rau Pawg Neeg Pab 
Tswv Yim thiab Cov Pej Xeem Paub 

Lub Koom Haum Saib Xyuas Kev Kawm Ntawv hauv Lub Xeev tom qab rho tawm cov 
ntaub ntawv txheeb xyuas tus kheej, yuav tsum:  

1.​ Muab cov ntsiab lus thiab kev txiav txim siab hauv kev sib hais plaub los sis kev 
thov rov hais dua rau pawg neeg pab tswv yim rau kev kawm tshwj xeeb hauv 
lub Xeev; thiab 

2.​ Muab cov ntaub ntawv tshawb pom thiab cov kev txiav txim siab no rau niam txiv 
pej xeem.  

Kev thov hais dua  

34 CFR §300.514 - Qhov Kawg ntawm Kev Txiav Txim Siab 

Qhov Kev Txiav Txim Siab Kawg ntawm Qhov Kev Sib Hais  

Kev txiav txim siab uas tau ua hauv kev sib hais plaub raws txheej txheem kev ncaj 
ncees (xws li kev sib hais plaub ntsig txog cov txheej txheem qhuab ntuas) xam tias yog 
qhov kawg, tsuas yog tias ib tog twg uas koom nrog hauv kev sib hais plaub (koj los sis 
chav tsev kawm ntawv nce nrog tsoom fwv) tuaj yeem thov rov hais dua txog qhov kev 
txiav txim siab los ntawm kev foob kev ua txhaum cai me, raws li tau piav qhia hauv 
qlub ncauj lus hu ua Kev Foob Txhaum Cai Me, Suav Nrog Lub Sij Hawm Uas Yuav 
Tsum Sau Cov Kev Ua Txhaum Cai. 

34 CFR §300.515 - Cov Sij Hawm thiab Kev Yooj Yim ntawm Kev Sib 
Hais thiab Kev Tshab Xyuas 

Lub Koom Haum Saib Xyuas Kev Kawm Ntawv hauv Lub Xeev yuav tsum xyuas kom 
paub meej tias tsis pub dhau 45 hnub tom qab lub sij hawm 30 hnub rau cov rooj sib 
tham daws teeb meem tas sij hawm los sis, raws li tau piav qhia hauv lub ncauj lus me 
hu ua Kev kho rau lub sij hawm daws teeb meem 30 hnub, tsis pub dhau 45 hnub 
tom qab lub sij hawm hloov kho yuav tas sij hawm:  

1.​ Kev txiav txim siab zaum kawg tau ua tiav hauv kev sib hais lawm; thiab 
2.​ Ib daim ntawv theej ntawm qhov kev txiav txim siab raug xa mus rau txhua 

tus neeg. 

Tus kws txiav txim plaub ntug saib xyuas kev ncaj ncees tuaj yeem tso cai rau muaj kev 
ntxiv sij hawm tshwj xeeb dhau lub sij hawm 45-hnub uas tau piav qhia saum toj no 
raws li kev thov ntawm ib tog neeg twg (koj los sis chav tsev kawm ntawv nce nrog 
tsoom fwv). 

Txhua lub rooj sib hais yuav tsum tau ua nyob rau lub sij hawm thiab qhov chaw kom 
muaj kev yooj yim rau koj thiab koj tus me nyuam. 

34 CFR §300.516 - Kev Foob Txhaum Cai Me, Suav Nrog Lub Sij Hawm 
Uas Yuav Tsum Sau Cov Kev Ua Txhaum Cai 

Lus Nthuav Dav  

Txhua tus neeg (koj los sis chav tsev kawm ntawv nce nrog tsoom fwv) uas tsis pom 
zoo nrog cov ntsiab lus thiab kev txiav txim siab hauv kev sib hais plaub (suav nrog kev 
sib hais txog cov txheej txheem qhuab qhia) muaj cai foob kev ua txhaum cai me txog 
qhov teeb meem uas yog lub ntsiab lus ntawm kev sib hais plaub. Cov kev foob no yuav 
raug coj mus rau hauv lub tsev hais plaub hauv lub Xeev uas muaj cai txiav txim (lub 
tsev hais plaub hauv lub Xeev uas muaj cai mloog cov rooj plaub no) los sis hauv lub 

tsev hais plaub hauv cheeb tsam ntawm Teb Chaws Meskas yam tsis hais txog qhov 
nyiaj uas muaj kev tsis sib haum xeeb. 

Lub Sij Hawm Txwv 

Tus neeg (koj los sis chav tsev kawm ntawv nce nrog tsoom fwv) uas foob yuav muaj 30 
hnub txij li hnub uas tus kws txiav txim plaub ntug saib xyuas kev ncaj ncees txiav txim 
siab foob kev ua txhaum cai me hauv tsev hais plaub hauv lub Xeev los sis 90 hnub los 
foob kev ua txhaum cai me hauv tsev hais plaub hauv teb chaws.  

Cov Txheej Txheem Txhab Ntxiv  

Hauv txhua qhov kev foob kev ua txhaum cai me, lub tsev hais plaub yuav:  
1.​ Tau txais cov ntaub ntawv ntawm cov txheej txheem fab kev tswj hwm; 
2.​ Mloog cov pov thawj txhab ntxiv raws li koj qhov kev thov los sis raws li chav tsev 

kawm ntawv nce nrog tsoom fwv qhov kev thov; thiab 
3.​ Nws txiav txim siab raws li qhov muaj pov thawj ntau thiab muab kev pab uas lub 

tsev hais plaub pom tias tsim nyog. 

Nyob rau hauv cov xwm txheej tsim nyog, kev pab los ntawm kev txiav txim plaub ntug 
yuav suav nrog kev them nyiaj rov qab rau cov nqi kawm ntawv ntiav kawm thiab cov 
kev pab them nyiaj pab rau kev kawm. 

Kev Txiav Txim ntawm Lub Tsev Hais Plaub Hauv Cheeb Tsam 

Cov tsev hais plaub hauv cheeb tsam ntawm Teb Chaws Meskas muaj cai txiav txim 
siab rau cov kev foob uas tau coj los raws li Ntu B ntawm IDEA yam tsis hais txog qhov 
nyiaj uas muaj kev tsis sib haum xeeb.  

Txoj Cai ntawm Kev Tsim Kho 

Tsis muaj dab tsi nyob rau hauv Ntu B ntawm IDEA txwv los sis txwv cov cai, cov txheej 
txheem thiab cov kev kho mob uas muaj nyob rau hauv Txoj Cai Lij Choj Hauv Teb 
Chaws Meskas, Txoj Cai Lij Choj rau Cov Neeg Muaj Kev Xiam Oob Qhab Xyoo 1990, 
Tshooj V ntawm Txoj Cai Kho Dua Tshiab Xyoo 1973 (Tshooj 504) los sis lwm cov kev 
cai lij choj hauv Teb Chaws Meskas uas tiv thaiv cov me nyuam uas muaj kev xiam oob 
qhab cov cai huab hwm, tsuas yog tias ua ntej xa daim ntawv foob keb ua txhaum cai 
me raws li cov kev cai lij choj no nrhiav kev pab uas kuj muaj nyob rau hauv Ntu B 
ntawm IDEA, cov txheej txheem kev cai lij choj uas tau piav qhia saum toj no yuav tsum 
tau siv tag nrho rau tib qho uas yuav tsum tau ua yog tias tog neeg tau xa daim ntawv 
foob raws li Ntu B ntawm IDEA. Qhov no txhais tau tias koj yuav muaj cov kev daws 
teeb meem raws li lwm cov kev cai lij choj uas sib tshooj nrog cov uas muaj raws li 
IDEA, tab sis feem ntau lawm, kom tau txais kev pab raws li lwm cov kev cai lij choj, koj 
yuav tsum siv cov kev daws teeb meem raws li IDEA ua ntej (piv txwv li, daim ntawv 
foob raws txheej txheem kev ncaj ncees; cov txheej txheem daws teeb meem, suav 
nrog lub rooj sib tham daws teeb meem; thiab cov txheej txheem sib hais plaub saib 
xyuas kev ncaj ncees) ua ntej mus rau hauv tsev hais plaub ncaj qha.  

34 CFR §300.518 - Qhov Chaw Nyob Rau Tus Me Nyuam Thaum Lub 
Sij Hawm Ua Qhov Kev Txiav Txim Daim Ntawv Thov thiab Kev Sib 
Hais Plaub Tseem Tos  

Tsuas yog raws li tau muab rau hauv qab no hauv lub ncauj lus hu ua TXHEEJ 
TXHEEM THAUM RAU TXIM COV ME NYUAM UAS MUAJ KEV XIAM OOB QHAB, 
thaum ib daim ntawv tsis txaus siab raug xa mus rau lwm tus, thaum lub sij hawm daws 
teeb meem thiab thaum tos qhov kev txiav txim siab ntawm kev sib hais plaub saib 
xyuas kev ncaj ncees los sis kev txiav txim plaub ntug, tshwj tsis yog tias koj thiab Lub 
Xeev los sis chav tsev kawm ntawv nce nrog tsoom fwv pom zoo ua lwm yam, ces koj 
tus me nyuam yuav tsum nyob twj ywm hauv nws qhov chaw kawm tam sim no. 

Yog tias daim ntawv tsis txaus siab txog kev cai lij choj cuam tshuam nrog daim ntawv 
thov nkag mus kawm hauv tsev kawm ntawv nce nrog tsoom fwv thawj zaug, koj tus me 
nyuam, nrog koj txoj kev tso cai, yuav tsum tau muab tso rau hauv qhov kev kawm hauv 
tsev kawm ntawv nce nrog tsoom fwv ib txwm kom txog thaum ua tiav tag nrho cov 
txheej txheem no. 

Yog tias daim ntawv tsis txaus siab txog kev cai lij choj uas cuam tshuam nrog daim 
ntawv thov rau cov kev pab cuam thawj zaug raws li Ntu B ntawm IDEA rau tus me 
nyuam uas tab tom hloov ntawm kev pab cuam raws li Ntu C ntawm IDEA mus rau Ntu 
B ntawm IDEA thiab tus uas tsis tsim nyog rau cov kev pab cuam Ntu C vim tias tus me 
nyuam muaj peb xyoos, chav tsev kawm ntawv nce nrog tsoom fwv tsis tas yuav muab 
cov kev pab cuam Ntu C uas tus me nyuam tau txais. Yog tias tus me nyuam raug pom 
tias tsim nyog raws li Ntu B ntawm IDEA thiab koj pom zoo rau koj tus me nyuam kom 
tau txais kev kawm tshwj xeeb thiab cov kev pab cuam uas cuam tshuam thawj zaug, 
ces tos txog qhov txiaj ntsig tau txais ntawm cov txheej txheem, chav tsev kawm ntawv 
nce nrog tsoom fwv yuav tsum muab cov kev kawm tshwj xeeb thiab cov kev pab cuam 
uas cuam tshuam uas tsis muaj kev sib tawm tsam (cov uas koj thiab chav tsev kawm 
ntawv nce nrog tsoom fwv ob tog pom zoo). 

Yog tias tus kws txiav txim plaub ntug saib xyuas kev ncaj ncees hauv kev sib hais 
plaub uas tau ua los ntawm Lub Koom Haum Saib Xyuas Kev Kawm Ntawv hauv Lub 
Xeev pom zoo nrog koj tias kev hloov chaw kawm yog qhov tsim nyog, qhov chaw 
kawm ntawd yuav tsum raug suav hais tias yog koj tus me nyuam qhov chaw kawm tam 
sim no uas koj tus me nyuam yuav nyob thaum tos qhov kev txiav txim siab ntawm kev 
sib hais plaub los sis kev txiav txim plaub ntug uas tsis muaj kev ntxub ntxaug. 

34 CFR §300.517 – Cov Nqi Kws Lij Choj 

Lus Nthuav Dav  

Hauv txhua qhov kev foob los sis cov txheej txheem uas tau coj los daws qhov teeb 
meem raws li Ntu B ntawm IDEA, lub tsev hais plaub, raws li nws qhov kev txiav txim 
siab, yuav muab cov nqi kws lij choj tsim nyog ua ib feem ntawm cov nqi rau koj, yog 
tias koj yeej (yeej). 

Hauv txhua qhov kev foob los sis cov txheej txheem uas tau coj los daws qhov teeb 
meem raws li Ntu B ntawm IDEA, lub tsev hais plaub, raws li nws qhov kev txiav txim 
siab, yuav muab cov nqi kws lij choj tsim nyog ua ib feem ntawm cov nqi rau Lub Koom 
Haum Saib Xyuas Kev Kawm Ntawv hauv Lub Xeev los sis chav tsev kawm ntawv nce 
nrog tsoom fwv uas tseem muaj, kom koj tus kws lij choj them, yog tias tus kws lij choj: 
(a) tau xa daim ntawv tsis txaus siab los sis rooj plaub hauv tsev hais plaub uas lub tsev 
hais plaub pom tias tsis muaj qab hau, tsis muaj laj thawj los sis tsis muaj lub hauv 
paus; los sis (b) txuas ntxiv foob tom qab qhov kev foob pom tseeb tias tsis muaj qab 
hau, tsis muaj laj thawj los sis tsis muaj lub hauv paus; los sis 

Hauv txhua qhov kev foob los sis kev txiav txim uas tau coj los daws qhov teeb meem 
raws li Ntu B ntawm IDEA, lub tsev hais plaub, raws li nws qhov kev txiav txim siab, 
yuav muab cov nqi kws lij choj tsim nyog ua ib feem ntawm cov nqi rau Lub Koom 
Haum Saib Xyuas Kev Kawm Ntawv hauv Lub Xeev los sis chav tsev kawm ntawv nce 
nrog tsoom fwv uas tseem muaj, kom koj los sis koj tus kws lij choj them, yog tias koj 
qhov kev thov rau kev sib hais plaub raws txheej txheem kev ncaj ncees los sis rooj 
plaub hauv tsev hais plaub tom qab tau nthuav tawm rau txhua lub hom phiaj tsis raug, 
xws li kev thab plaub, ua rau muaj kev ncua sij hawm tsis tsim nyog los sis nce tus nqi 
ntawm kev foob los sis kev txiav txim (kev sib hais plaub). 

Cim Tseg: Cov Kws Txiav Txim Plaub Ntug hauv North Carolina tsis tuaj yeem 
them nqi rau cov kws lij choj. 

Kev Muab Nqi 

Lub tsev hais plaub muab cov nqi rau cov kws lij choj raws li nram no: 

1.​ Cov nqi yuav tsum yog raws li cov nqi uas muaj nyob hauv zej zog uas qhov kev 
nqis tes ua los sis kev txiav txim plaub ntug tshwm sim uas yuav tau txiav txim 
raws li hom thiab qhov zoo ntawm cov kev pab cuam uas tau muab. Tsis pub siv 
cov nyiaj phaj tshab los sis cov nyiaj muab sib khus los xam cov nqi uas tau 
muab. 

2.​ Cov nqi them rau kws lij choj yuav tsis raug muab thiab cov nqi cuam tshuam 
yuav tsis raug them rov qab rau hauv txhua qhov kev foob los sis kev txiav txim 
raws li Ntu B ntawm IDEA rau cov kev pab cuam uas tau ua tom qab muaj kev 
sib hais kom haum xeeb los ntawm kev sau ua ntaub ntawv rau koj yog tias: 

a.​ Daim ntawv thov no tau ua tiav hauv lub sij hawm uas tau teev tseg los 
ntawm Txoj Cai 68 ntawm Txoj Cai Lij Choj Txog Kev Txiav Txim Siab 
Txog Kev Ua Pej Xeem los sis yog tias muaj kev sib hais plaub raws cai 
los sis kev tshab xyuas hauv Lub Xeev, txhua lub sij hawm ntau dua 10 
hnub ua ntej kev txiav txim plaub ntug pib; 

b.​ Daim ntawv thov tsis raug lees txais hauv 10 hnub; thiab 

c.​ Lub tsev hais plaub pom tias qhov kev pab uas koj tau txais thaum kawg 
tsis muaj txiaj ntsig rau koj dua li qhov kev thov daws teeb meem. 

Nplooj ntawv 40 



Txawm hais tias muaj cov kev txwv no los xij, yuav muaj kev them nqi rau cov 
kws lij choj thiab cov nqi cuam tshuam rau koj yog tias koj yeej thiab koj tau ua 
qhov yog lawm hauv kev tsis lees txais qhov kev thov daws teeb meem. 

3.​ Cov nqi yuav tsis raug muab rau txhua lub rooj sib tham ntawm Pab Pawg Kev 
Kawm Ntawv Rau Ntiag Tug (IEP) tshwj tsis yog tias lub rooj sib tham tau teeb 
tsa los ntawm kev txiav txim plaub ntug los sis kev foob hauv tsev hais plaub. 

4.​ Cov nqi kuj tseem yuav tsis raug muab rau kev sib hais kom haum xeeb raws li 
tau piav qhia hauv lub ncauj lus hu ua Kev Sib Hais Kom Haum Xeeb. 

Lub rooj sib tham daws teeb meem, raws li tau piav qhia nyob rau hauv lub ncauj lus hu 
ua Cov Txheej Txheem Daws Teeb Meem, tsis suav tias yog lub rooj sib tham uas tau 
teeb tsa los ntawm kev sib hais kom haum xeeb los sis kev txiav txim plaub ntug thiab 
kuj tsis suav tias yog kev sib hais kom haum xeeb los sis kev txiav txim plaub ntug rau 
lub hom phiaj ntawm cov nqi them rau kws lij choj no. 

Lub tsev hais plaub yuav txo tus nqi kws lij choj raws li Ntu B ntawm IDEA, raws li qhov 
tsim nyog, yog tias lub tsev hais plaub pom tias: 

1.​ Koj los sis koj tus kws lij choj, thaum lub sij hawm ua hauj lwm los sis kev txiav 
txim plaub ntug, tau ncua sij hawm tsis tsim nyog rau qhov kev daws teeb meem 
kawg ntawm qhov kev tsis sib haum xeeb; 

2.​ Tus nqi kws lij choj cov nqi uas tau tso cai kom tau them yam tsis tsim nyog tshaj 
qhov nqi them ib teev uas muaj nyob hauv zej zog rau cov kev pab cuam zoo sib 
xws los ntawm cov kws lij choj uas muaj kev txawj, lub koob npe nrov thiab kev 
paub zoo sib xws; 

3.​ Lub sij hawm uas siv thiab cov kev pab cuam raug cai tau muab ntau dhau lawm 
thaum los xav txog qhov xwm txheej ntawm kev foob los sis kev txiav txim plaub 
ntug; los sis 

4.​ Tus kws lij choj uas sawv cev rau koj tsis tau muab cov ntaub ntawv tsim nyog 
rau chav tsev kawm ntawv nce nrog tsoom fwv hauv daim ntawv ceeb toom thov 
txheej txheem kev ncaj ncees raws li tau piav qhia hauv lub ncauj lus hu ua Kev 
Tsis Txaus Siab Raws Txheej Txheem Kev Ncaj Ncees. 

Txawm li cas los xij, lub tsev hais plaub yuav tsis txo cov nqi yog tias lub tsev hais plaub 
pom tias Lub Xeev los sis chav tsev kawm ntawv nce nrog tsoom fwv tau ncua qhov kev 
daws teeb meem zaum kawg ntawm qhov kev nqis tes ua los sis kev txiav txim plaub 
ntug yam tsis tsim nyog los sis muaj kev ua txhaum cai raws li cov txheej txheem kev tiv 
thaiv ntawm Ntu B ntawm IDEA.  

Cov Txheej Txheem Thaum Qhuab Ntuas Cov Me Nyuam Yaus 
Uas Muaj Kev Xiam Oob Qhab 

34 CFR §300.530 - Cov Neeg Ua Hauj Lwm hauv Tsev Kawm Ntawv 
Cov Cai 

Kev Txiav Txim Siab Uas Saib Raws Ib Qho Teeb Meem Zuj Zus 

Cov neeg ua hauj lwm hauv tsev kawm ntawv yuav xav txog txhua qhov xwm txheej 
tshwj xeeb ntawm ib kis mus rau ib kis thaum txiav txim siab seb qhov kev hloov chaw 
kawm, ua raws li cov cai hauv qab no ntsig txog kev qhuab ntuas, puas tsim nyog rau 
tus me nyuam uas muaj kev xiam oob qhab uas ua txhaum txoj cai ntawm tsev kawm 
ntawv ntawm tus me nyuam tab tom kawm ntawv. 

Lus Nthuav Dav  

Yog tias lawv ua li ntawd rau cov me nyuam uas tsis muaj kev xiam oob qhab, cov neeg 
ua hauj lwm hauv tsev kawm ntawv tuaj yeem tshem tus me nyuam uas muaj kev xiam 
oob qhab uas ua txhaum cov cai ntawm tus me nyuam tab tom kawm ntawv tawm 
ntawm nws qhov chaw kawm tam sim no mus rau lwm qhov chaw kawm ib ntus, lwm 
qhov chaw los sis kev ncua kawm ntawv tsis pub dhau 10 hnub kawm ntawv sib law 
liag. Cov neeg ua hauj lwm hauv tsev kawm ntawv kuj tseem yuav muab tus me nyuam 
tshem tawm ntxiv tsis pub tshaj 10 hnub kawm ntawv sib law liag hauv tib lub xyoo 
kawm ntawv rau cov xwm txheej sib cais ntawm kev ua txhaum cai, tsuav yog cov 
kev tshem tawm ntawd tsis suav tias yog kev hloov chaw kawm (saib lub ncauj lus 
hu ua Kev Hloov Chaw Vim Yog Kev Tshem Tawm Vim Kev Qhuab Qhia rau cov 
lus txhais).  

Thaum ib tug me nyuam uas muaj kev xiam oob qhab raug tshem tawm ntawm nws 
qhov chaw kawm tam sim no rau tag nrho 10 hnub kawm ntawv hauv tib lub xyoo 
kawm ntawv, chav tsev kawm ntawv nce nrog tsoom fwv yuav tsum, thaum lub sij hawm 
tom qab ntawd ntawm kev tshem tawm hauv xyoo kawm ntawv ntawd, muab cov kev 
pab cuam rau qhov uas xav tau hauv qab no raws li cov lus qhia me ntawm Cov Kev 
Pab Cuam. 

Txoj Cai Txhab Ntxiv 

Yog tias tus cwj pwm uas ua txhaum cov cai ntawm tus tub ntxhais kawm tsis yog qhov 
qhia txog tus me nyuam qhov kev xiam oob qhab (saib lub ntsiab lus me ntawm Kev 
txiav txim siab txog kev qhia tawm) thiab kev hloov pauv kev qhuab ntuas yuav tshaj 
10 hnub kawm ntawv sib law liag, cov neeg ua hauj lwm hauv tsev kawm ntawv tuaj 
yeem siv cov txheej txheem qhuab ntuas rau tus me nyuam uas muaj kev xiam oob 
qhab tib yam thiab rau tib lub sij hawm li nws yuav ua rau cov me nyuam uas tsis muaj 
kev xiam oob qhab, tsuas yog tias lub tsev kawm ntawv yuav tsum muab kev pab cuam 
rau tus me nyuam ntawd raws li tau piav qhia hauv qab no hauv Cov Kev Pab Cuam. 

Pab Neeg Saib Xyuas Kev Kawm Ntawv Tus Kheej (IEP) ntawm tus me nyuam txiav 
txim siab qhov chaw kawm ntawv ib ntus rau cov kev pab cuam no. 

Cov Kev Pab Cuam 

Lub tsev kawm ntawv nce nrog tsoom fwv tsis muab kev pab cuam rau tus me nyuam 
uas muaj kev xiam oob qhab los sis tus me nyuam uas tsis muaj kev xiam oob qhab 
uas raug tshem tawm ntawm nws qhov chaw kawm tam sim no rau 10 hnub kawm 
ntawv los sis tsawg dua hauv xyoo kawm ntawv ntawd. 

Ib tug me nyuam uas muaj kev xiam oob qhab uas raug tshem tawm ntawm tus me 
nyuam qhov chaw kawm ntawv tam sim no ntau tshaj 10 hnub kawm ntawv thiab tus 
cwj pwm tsis yog qhov qhia txog tus me nyuam qhov kev xiam oob qhab (saib cov hau 
ntawv me, Kev txiav txim siab txog qhov tshwm sim) los sis tus uas raug tshem 
tawm hauv qab qhov xwm txheej tshwj xeeb (saib cov ntawv me, Cov xwm txheej 
tshwj xeeb) yuav tsum:  

1.​ Txuas ntxiv tau txais cov kev pab cuam kev kawm (muaj kev kawm pub dawb rau 
niam txiv pej xeem), kom tus me nyuam txuas ntxiv tau koom nrog cov kev kawm 
feem dav, txawm tias nyob rau lwm qhov chaw kawm ntawv (uas yuav yog lwm 
qhov chaw kawm ib ntus los xij) thiab kom ua tiav cov hom phiaj teev tseg hauv 
tus me nyuam qhov IEP; thiab  

2.​ Tau txais, raws li qhov tsim nyog, kev ntsuam xyuas tus cwj pwm ua hauj lwm 
thiab cov kev pab cuam uas cuam tshuam tus cwj pwm thiab kev hloov kho, uas 
yog tsim los daws qhov kev ua txhaum tus cwj pwm kom nws tsis txhob tshwm 
sim dua ntxiv.  

Tom qab ib tug me nyuam uas muaj kev xiam oob qhab raug tshem tawm ntawm nws 
qhov chaw kawm ntawv tam sim no rau 10 hnub kawm ntawv hauv tib lub xyoo kawm 
ntawv thiab yog tias qhov kev tshem tawm tam sim no yog rau 10 hnub kawm ntawv 
sib law liag los sis tsawg dua thiab yog tias qhov kev tshem tawm tsis yog kev hloov 
chaw kawm (saib cov lus txhais hauv qab no), ces cov neeg ua hauj lwm hauv tsev 
kawm ntawv, los ntawm kev sab laj nrog yam tsawg kawg ib tus xib fwb ntawm tus me 
nyuam, txiav txim siab txog seb qhov twg cov kev pab cuam xav tau los pab tus me 
nyuam txuas ntxiv koom nrog cov ntawv kawm feem dav, txawm tias nyob rau lwm 
qhov chaw kawm los xij thiab kom ua tiav cov hom phiaj teev tseg hauv tus me nyuam 
ntawm IEP. 

Yog tias qhov kev tshem tawm yog kev hloov chaw kawm (saib lub ntsiab lus, Kev 
Hloov Chaw Vim Yog Kev Tshem Tawm Vim Kev Qhuab Qhia), Pab Pawg IEP 
ntawm tus me nyuam yuav txiav txim siab cov kev pab cuam tsim nyog los pab kom tus 
me nyuam txuas ntxiv koom nrog cov ntaub ntawv kawm feem dav, txawm tias nyob rau 
lwm qhov chaw kawm (qhov ntawd yuav yog lwm qhov chaw kawm ib ntus los xij) thiab 
kom ua tiav cov hom phiaj teev tseg hauv tus me nyuam qhov IEP. 

Kev Txiav Txim Siab Txog Kev Qhia Tawm 

Tsis pub dhau 10 hnub kawm ntawv ntawm txhua qhov kev txiav txim siab hloov qhov 
chaw kawm ntawv ntawm tus me nyuam uas muaj kev xiam oob qhab vim yog kev ua 
txhaum cai ntawm tus tub ntxhais kawm tus cwj pwm (tshwj tsis yog kev tshem tawm uas 
yog 10 hnub kawm ntawv sib law liag los sis tsawg dua thiab tsis yog kev hloov chaw 
kawm ntawv), chav tsev kawm ntawv nce nrog tsoom fwv, koj thiab lwm tus tswv cuab 
ntawm Pab Pawg IEP (raws li koj thiab chav tsev kawm ntawv nce nrog tsoom fwv txiav 
txim siab) yuav tsum tshab xyuas txhua cov ntaub ntawv tseem ceeb hauv cov ntaub 
ntawv ntawm tus tub ntxhais kawm, suav nrog tus me nyuam qhov IEP, txhua qhov kev soj 
ntsuam ntawm tus xib fwb thiab txhua cov ntaub ntawv tseem ceeb uas koj muab los txiav 
txim siab:  

1.​ Yog tias tus cwj pwm uas hais txog yog tshwm sim los ntawm, los sis muaj kev 
sib raug zoo ncaj qha thiab tseem ceeb rau, tus me nyuam txoj kev xiam oob 
qhab; los sis 

2.​ Yog tias tus cwj pwm uas tau hais txog yog qhov tshwm sim ncaj qha los ntawm 
chav tsev kawm ntawv nce nrog tsoom fwv tsis ua raws li tus me nyuam txoj kev 
kawm IEP. 

Yog tias chav tsev kawm ntawv nce nrog tsoom fwv, koj thiab lwm tus tswv cuab ntawm 
pab pawg IEP ntawm tus me nyuam txiav txim siab tias ib qho ntawm cov xwm txheej 
ntawd tau ua tiav, tus cwj pwm yuav tsum tau txiav txim siab tias yog qhov tshwm sim 
ntawm tus me nyuam qhov kev xiam oob qhab. 

Yog tias chav tsev kawm ntawv nce nrog tsoom fwv, koj thiab lwm tus tswv cuab ntawm 
Pab Pawg IEP ntawm tus me nyuam txiav txim siab tias tus cwj pwm uas muaj lus nug 
yog qhov tshwm sim ncaj qha los ntawm chav tsev kawm ntawv nce nrog tsoom fwv tsis 
ua raws li IEP, chav tsev kawm ntawv nce nrog tsoom fwv yuav tsum ua tam sim ntawd 
los kho cov teeb meem ntawd. 

Kev Txiav Txim Siab Tias Tus Cwj Pwm Yog Ib Qho Kev Qhia Txog Kev Xiam Oob 
Qhab Ntawm Tus Me Nyuam 

Yog tias chav tsev kawm ntawv nce nrog tsoom fwv, koj thiab lwm tus tswv cuab ntawm 
Pab Pawg IEP txiav txim siab tias tus cwj pwm yog qhov tshwm sim ntawm tus me 
nyuam qhov kev xiam oob qhab, Pab Pawg IEP yuav tsum: 

1.​ Ua ib qho kev ntsuam xyuas tus cwj pwm ua hauj lwm, tshwj tsis yog tias chav 
tsev kawm ntawv nce nrog tsoom fwv tau ua qhov kev ntsuam xyuas tus cwj 
pwm ua hauj lwm ua ntej tus cwj pwm uas ua rau muaj kev hloov pauv ntawm 
qhov chaw kawm thiab siv txoj kev npaj kho tus cwj pwm rau tus me nyuam; 
los sis  

2.​ Yog tias twb tau tsim ib txoj kev npaj kho tus cwj pwm lawm, rov xyuas dua txoj 
kev npaj kho tus cwj pwm thiab hloov kho nws, raws li qhov tsim nyog, los daws 
qhov teeb meem.  

Tsuas yog raws li tau piav qhia hauv qab no hauv lub ncauj lus me Lub Ntsiab Lus 
Tshwj Xeeb, chav tsev kawm ntawv nce nrog tsoom fwv yuav tsum xa koj tus me 
nyuam rov qab mus rau qhov chaw uas koj tus me nyuam raug tshem tawm, tshwj tsis 
yog tias koj thiab lub koog tsev kawm ntawv pom zoo rau kev hloov chaw kawm ua ib 
feem ntawm kev hloov kho ntawm txoj kev npaj kho tus cwj pwm. 

Cov Xwm Txheej Tshwj Xeeb 

Txawm hais tias tus cwj pwm ntawd yog qhov qhia txog koj tus me nyuam qhov kev 
xiam oob qhab los tsis yog, cov neeg ua hauj lwm hauv tsev kawm ntawv tuaj yeem 
tshem tus tub ntxhais kawm mus rau lwm qhov chaw kawm ib ntus (txiav txim los 
ntawm pab pawg IEP ntawm tus me nyuam) tsis pub dhau 45 hnub kawm ntawv, yog 
tias koj tus me nyuam:  

1.​ Nqa riam phom (saib cov lus txhais hauv qab no) mus rau tsev kawm ntawv los 
sis muaj riam phom ntawm tsev kawm ntawv, hauv tsev kawm ntawv los sis 
ntawm kev ua ub no ntawm tsev kawm ntawv raws li kev txiav txim siab ntawm 
Lub Chaw Koom Haum Saib Xyuas Kev Kawm Ntawv hauv Lub Xeev los sis 
chav tsev kawm ntawv nce nrog tsoom fwv;  

2.​ Paub tias muaj los sis siv cov tshuaj muaj yees tsis raug cai (saib cov lus txhais 
hauv qab no) los sis muag los sis thov kom muag cov tshuaj tswj qhov mob, 
(saib cov lus txhais hauv qab no), thaum nyob hauv tsev kawm ntawv, hauv tsev 
kawm ntawv los sis ntawm kev ua hauj lwm hauv tsev kawm ntawv raws li kev 
txiav txim siab ntawm Lub Koom Haum Saib Xyuas Kev Kawm Ntawv hauv Lub 
Xeev los sis chav tsev kawm ntawv nce nrog tsoom fwv; los sis  

3.​ Tau ua rau lwm tus raug mob hnyav (saib cov lus txhais hauv qab no) thaum 
nyob hauv tsev kawm ntawv, hauv tsev kawm ntawv los sis ntawm kev ua ub ua 
no ntawm tsev kawm ntawv raws li lub luag hauj lwm ntawm Lub Koom Haum 
Saib Xyuas Kev Kawm Ntawv hauv Lub Xeev los sis chav tsev kawm ntawv nce 
nrog tsoom fwv. 

Kev piav qhia  

Tshuaj uas raug tswj (Controlled substance) txhais tau tias yog cov tshuaj los sis lwm 
yam tshuaj uas tau txheeb xyuas raws li cov ntawv teev sij hawm I, II, III, IV, los sis V 
hauv ntu 202(c) ntawm Txoj Cai Tswj Tshuaj (21 U.S.C. 812(c)). 

Tshuaj txhaum cai txhais tau tias yog tshuaj tswj hwm; tab sis tsis suav nrog tshuaj tswj 
uas raug cai muaj los sis siv raws cai hauv kev saib xyuas ntawm tus kws kho mob 
muaj ntawv tso cai los sis uas raug cai muaj los sis siv raws li lwm txoj cai hauv txoj cai 
ntawd los sis lwm yam cai hauv Tsoom Fwv Teb Chaws txoj cai. 

Kev raug mob hnyav rau lub cev muaj lub ntsiab lus raws li lo lus ''kev raug mob hnyav 
ntawm lub cev'' raws li nqe lus (3) ntawm nqe lus me (h) ntawm seem 1365 ntawm title 
18, United States Code. 

Nplooj ntawv 45 



Cuab yeej muaj lub ntsiab lus raws li lo lus ''cuab yeej muaj kev phom sij'' raws li 
kab lus (2) ntawm thawj nqe lus me (g) ntawm tshooj 930 ntawm lub npe 18, Tsab Cai 
Lij Choj Ntawm Teb Chaws Meskas.  

Daim ntawv ceeb toom 

Hnub uas lawv txiav txim siab tshem tawm uas yog kev hloov chaw nyob ntawm koj tus 
menyuam vim kev ua txhaum cai coj tus tub ntxhais kawm, lub tsev kawm ntawv pej 
xeem yuav tsum ceeb toom koj txog qhov kev txiav txim ntawd thiab muab ib daim 
ntawv ceeb toom txog kev tiv thaiv txheej txheem rau koj. 

34 CFR §300.536 - Kev Hloov Chaw Vim Yog Kev Tshem Tawm Vim 
Kev Qhuab Qhia 

Kev tshem koj tus me nyuam uas muaj kev xiam oob qhab tawm ntawm qhov chaw 
kawm ntawv tam sim no ntawm koj tus me nyuam yog kev hloov chaw kawm yog tias: 

1.​ Qhov kev tshem tawm yog ntau tshaj 10 hnub kawm ntawv sib law liag; los sis 

2.​ Koj tus me nyuam tau raug tshem tawm ntau zaus uas yog ib qho qauv vim yog: 

a.​ Cov kev tshem tawm tag nrho ntau tshaj 10 hnub kawm ntawv hauv ib 
xyoos kawm ntawv; 

b.​ Koj tus me nyuam tus cwj pwm zoo ib yam li tus me nyuam tus cwj pwm 
hauv cov xwm txheej yav dhau los uas ua rau muaj kev tshem tawm ntau 
zaus; thiab  

c.​ Ntawm cov yam ntxiv xws li lub sij hawm ntev npaum li cas ntawm txhua 
qhov kev tshem tawm, tag nrho lub sij hawm uas koj tus me nyuam raug 
tshem tawm thiab qhov sib ze ntawm cov kev tshem tawm rau ib leeg. 

Seb tus qauv ntawm kev raug tshem tawm puas yog kev hloov chaw kawm ntawv yog 
txiav txim siab los ntawm ib rooj plaub mus rau ib rooj plaub los ntawm chav tsev kawm 
ntawv thiab, yog tias muaj kev tawm tsam, yuav raug tshuaj xyuas los ntawm kev txiav 
txim plaub ntug. 

34 CFR §300.531 - Kev Txiav Txim Siab Txog Qhov Chaw 

Pawg neeg saib xyuas kev kawm ntawv ntiag tug (IEP) txiav txim siab qhov chaw kawm 
ib ntus rau kev tshem tawm uas yog kev hloov chaw kawm thiab kev tshem tawm 
raws li cov ntawv qhia ntxiv txog Txoj Cai Ntxiv thiab Cov Xwm Txheej Tshwj Xeeb. 

34 CFR §300.532 - Kev thov rov hais dua 

Lus Nthuav Dav  

Koj tuaj yeem xa daim ntawv tsis txaus siab raws txheej txheem kev ncaj ncees (saib 
lub ntsiab lus hu ua Cov Txheej Txheem Tsis Txaus Siab Raws Kev Ncaj Ncees) 
kom thov kom muaj lub rooj sib hais raws txheej txheem kev ncaj ncees yog tias koj tsis 
pom zoo nrog:  

1.​ Txhua qhov kev txiav txim siab txog kev nrhiav chaw kawm raws li cov kev cai 
qhuab qhia no; los sis  

2.​ Kev txiav txim siab txog qhov tshwm sim tau piav qhia saum toj no.  

Lub tsev kawm ntawv nce nrog tsoom fwv tuaj yeem ua ntaub ntawv tsis txaus siab 
raws txheej txheem kev ncaj ncees (saib saum toj no) kom thov kom muaj kev sib hais 
plaub yog tias nws ntseeg tias kev khaws qhov chaw kawm ntawv tam sim no ntawm 
koj tus me nyuam yuav ua rau koj tus me nyuam los sis lwm tus raug mob.  

Lub Hwj Chim ntawm Tus Kws Txiav Txim Plaub Ntug Fab Kev Tswj Fwm 

Ib tug kws txiav txim plaub ntug kev cai lij choj uas ua tau raws li cov kev cai piav qhia 
nyob rau hauv lub ntsiab lus me ntawm Tus Kws Txiav Txim Plaub Ntug Saib Xyuas 
Kev Ncaj Ncess uas Tsis Ncaj Ncees yuav tsum ua qhov kev sib hais plaub raws 
cai thiab txiav txim siab. Tus kws txiav txim plaub ntug saib xyuas kev ncaj ncees 
tuaj yeem: 

1.​ Rov qab koj tus me nyuam uas muaj kev xiam oob qhab mus rau qhov chaw uas 
koj tus me nyuam raug tshem tawm yog tias tus kws txiav txim plaub ntug txiav 
txim siab tias qhov kev tshem tawm yog kev ua txhaum cov cai uas tau piav qhia 
hauv qab lub ncauj lus Cov Neeg Ua Hauj Lwm hauv Tsev Kawm Ntawv Cov 
Cai los sis koj tus me nyuam tus cwj pwm yog qhov qhia txog koj tus me nyuam 
qhov kev xiam oob qhab; los sis  

2.​ Txiav txim siab hloov chaw kawm ntawm koj tus me nyuam uas muaj kev xiam 
oob qhab mus rau qhov chaw kawm ib ntus uas tsim nyog rau tsis pub dhau 45 
hnub kawm ntawv yog tias tus kws txiav txim plaub ntug txiav txim siab tias kev 
khaws koj tus me nyuam qhov chaw kawm tam sim no yuav ua rau koj tus me 
nyuam los sis lwm tus raug mob. 

Cov txheej txheem kev sib hais no yuav raug rov ua dua, yog tias chav tsev kawm 
ntawv nce nrog tsoom fwv ntseeg tias kev xa koj tus me nyuam rov qab mus rau qhov 
chaw qub yuav ua rau koj tus me nyuam los sis lwm tus raug mob. 

Thaum twg koj los sis ib lub tsev kawm ntawv nce nrog tsoom fwv xa daim ntawv tsis 
txaus siab txog kev cai lij choj kom thov kom muaj kev sib hais, yuav tsum muaj kev sib 
hais uas ua tau raws li cov kev cai piav qhia hauv lub ncauj lus Cov Txheej Txheem 
Kev Tsis Txaus Siab Raws Txheej Txheem Kev Ncaj Ncees, Kev Sib Hais Txog 
Kev Tsis Txaus Siab Txog Kev Ncaj Ncees tshwj tsis yog cov hauv qab no:  

1.​ Lub Koom Haum Saib Xyuas Kev Kawm Ntawv hauv Lub Xeev los sis chav tsev 
kawm ntawv nce nrog tsoom fwv yuav tsum npaj kom muaj kev sib hais plaub 
sai-sai, uas yuav tsum tshwm sim hauv 20 hnub kawm ntawv txij li hnub thov 
kom muaj kev sib hais plaub thiab yuav tsum ua rau muaj kev txiav txim siab 
hauv 10 hnub kawm ntawv tom qab kev sib hais plaub.  

2.​ Tshwj tsis yog tias koj thiab chav tsev kawm ntawv nce nrog tsoom fwv pom zoo 
ua ntawv sau tseg kom tsis txhob muaj lub rooj sib tham los sis pom zoo siv kev 
sib hais kom haum xeeb, lub rooj sib tham daws teeb meem yuav tsum tshwm 
sim hauv xya hnub tom qab tau txais daim ntawv ceeb toom txog kev tsis txaus 
siab txog kev cai lij choj. Lub rooj sib hais yuav txuas ntxiv mus tshwj tsis yog tias 
qhov teeb meem tau raug daws kom txaus siab rau ob tog hauv 15 hnub txij li 
hnub tau txais daim ntawv foob raws cai. 

3.​ Ib Lub Xeev yuav tsim cov cai txheej txheem sib txawv rau kev sib hais plaub sai 
dua li nws tau tsim rau lwm cov kev sib hais plaub, tab sis tshwj tsis yog lub sij 
hawm, cov cai ntawd yuav tsum sib xws nrog cov cai hauv daim ntawv no txog 
kev sib hais plaub. 

Koj los sis chav tsev kawm ntawv nce nrog tsoom fwv tuaj yeem thov rov hais dua qhov 
kev txiav txim siab hauv kev sib hais plaub sai-sai tib yam li kev txiav txim siab hauv 
lwm cov kev sib hais plaub (saib lub ncauj lus hu ua Kev Thov Rov Hais Dua). 

34 CFR §300.533 - Kev Nrhiav Chaw Nyob Thaum Lub Sij Hawm Thov 
Rov Hais Dua 
Thaum, raws li tau piav qhia saum toj no, koj los sis chav tsev kawm ntawv nce nrog 
tsoom fwv xa daim ntawv tsis txaus siab txog kev qhuab ntuas, koj tus me nyuam yuav 
tsum (tshwj tsis yog koj thiab Lub Koom Haum Saib Xyuas Kev Kawm Ntawv hauv Lub 
Xeev los sis chav tsev kawm ntawv nce nrog tsoom fwv pom zoo lwm yam) nyob hauv 
qhov chaw kawm ib ntus tos qhov kev txiav txim siab ntawm tus kws txiav txim plaub 
ntug saib xyuas kev ncaj ncees los sis kom txog thaum lub sij hawm tshem tawm raws li 
tau muab thiab piav qhia hauv lub ncauj lus hu ua Cov Neeg Ua Hauj Lwm hauv Tsev 
Kawm Ntawv Cov Cai, qhov twg tshwm sim ua ntej. 

34 CFR §300.534 - Kev Tiv Thaiv Rau Cov Me Nyuam Tsis Tau Tsim 
Nyog Rau Kev Kawm Tshwj Xeeb thiab Cov Kev Pab Cuam Sib Xws 

Lus Nthuav Dav  

Yog tias koj tus me nyuam tsis tau raug txiav txim siab tias tsim nyog rau kev kawm 
tshwj xeeb thiab cov kev pab cuam uas cuam tshuam thiab ua txhaum cov cai ntawm 
tus me nyuam kawm ntawv tus cwj pwm, tab sis chav tsev kawm ntawv nce nrog tsoom 
fwv tau paub (raws li tau txiav txim siab hauv qab no) ua ntej tus cwj pwm uas ua rau 
muaj kev rau txim, tias koj tus me nyuam yog ib tus me nyuam uas muaj kev xiam oob 
qhab, ces koj tus me nyuam tuaj yeem siv tau ib qho ntawm cov kev tiv thaiv piav qhia 
hauv daim ntawv ceeb toom no.  

Lub Hauv Paus ntawm Kev Paub Txog Cov Teeb Meem Kev Qhuab Qhia 

Ib lub tsev kawm ntawv nce nrog tsoom fwv yuav raug suav hais tias muaj kev paub tias 
koj tus me nyuam yog ib tug me nyuam uas muaj kev tsis taus yog tias, ua ntej tus cwj 
pwm uas ua rau muaj kev rau txim tshwm sim: 

1.​ Koj tau sau ntawv qhia txog kev txhawj xeeb rau cov neeg saib xyuas los sis cov 
neeg ua hauj lwm hauv lub koom haum kev kawm los sis rau koj tus me nyuam 
tus xib fwb tias koj tus me nyuam xav tau kev kawm tshwj xeeb thiab cov kev pab 
cuam uas cuam tshuam; 

2.​ Koj tau thov kom muaj kev ntsuam xyuas txog kev tsim nyog rau kev kawm 
tshwj xeeb thiab cov kev pab cuam uas cuam tshuam raws li Ntu B ntawm IDEA; 
los sis 

3.​ Tus xib fwb los sis lwm tus neeg ua hauj lwm hauv tsev kawm ntawv nce nrog 
tsoom fwv ntawm koj tus me nyuam tau qhia txog kev txhawj xeeb tshwj xeeb 
txog tus cwj pwm uas koj tus me nyuam tau ua ncaj qha rau tus thawj coj ntawm 
kev kawm tshwj xeeb ntawm chav kawm ntawv pej xeem los sis rau lwm tus 
neeg saib xyuas ntawm chav kawm ntawv nce nrog tsoom fwv.  

Kev Zam 

Ib chav tsev kawm ntawv nce nrog tsoom fwv yuav tsis raug suav hais tias muaj kev 
paub zoo li no yog tias: 

1.​ Koj tsis tau tso cai rau kev ntsuam xyuas koj tus me nyuam los sis tsis kam lees 
cov kev pab cuam rau kev kawm tshwj xeeb; los sis 

2.​ Koj tus me nyuam tau raug soj ntsuam thiab txiav txim siab tias tsis yog me 
nyuam yaus uas muaj kev xiam oob qhab raws li Ntu B ntawm IDEA. 

Cov Xwm Txheej Uas Siv Tau Yog Tias Tsis Muaj Kev Paub Los Ua Ntej 

Yog tias ua ntej yuav siv cov kev qhuab ntuas rau koj tus me nyuam, ib chav tsev kawm 
ntawv nce nrog tsoom fwv tsis paub tias koj tus me nyuam yog ib tug me nyuam uas 
muaj kev xiam oob qhab, raws li tau piav qhia saum toj no hauv lub ncauj lus me ntawm 
Lub Paus ntawm Kev Paub Txog Cov Teeb Meem Kev qhuab ntuas thiab Kev 
Tshwj Xeeb, koj tus me nyuam yuav raug rau cov kev qhuab ntuas uas siv rau cov me 
nyuam uas tsis muaj kev xiam oob qhab uas koom nrog cov cwj pwm zoo sib xws. 

Txawm li cas los xij, yog tias muaj kev thov kom muaj kev ntsuam xyuas koj tus me 
nyuam thaum lub sij hawm uas koj tus me nyuam raug qhuab ntuas, kev ntsuam xyuas 
yuav tsum tau ua kom sai-sai. 

Txog thaum qhov kev ntsuam xyuas tiav, koj tus me nyuam yuav tseem nyob hauv 
qhov chaw kawm ntawv uas cov thawj coj hauv tsev kawm ntawv txiav txim siab, uas 
tuaj yeem suav nrog kev ncua los sis raug ntiab tawm yam tsis muaj kev pab cuam rau 
kev kawm.  

Yog tias koj tus me nyuam raug txiav txim siab tias yog ib tug me nyuam uas muaj kev 
xiam oob qhab, los ntawm kev xav txog cov ntaub ntawv los ntawm kev ntsuam xyuas 
uas tau ua los ntawm chav tsev kawm ntawv nce nrog tsoom fwv thiab cov ntaub ntawv 
uas koj muab, chav tsev kawm ntawv pej xeem yuav tsum muab kev kawm tshwj xeeb 
thiab cov kev pab cuam cuam tshuam raws li Ntu B ntawm IDEA, suav nrog cov kev cai 
qhuab qhia uas tau piav qhia saum toj no.  

34 CFR §300.535 - Kev Xa Mus Rau thiab Kev Ua Hauj Lwm Los 
Ntawm Cov Tub Ceev Xwm thiab Cov Tub Ceev Xwm Hauv Tsev 
Hais Plaub 

Ntu B ntawm IDEA tsis hais tias: 
1.​ Txwv tsis pub ib lub koom haum tshaj tawm txog kev ua txhaum cai uas tus 

menyuam muaj kev xiam oob qhab tau ua rau cov tub ceev xwm tsim nyog; 
los sis  

2.​ Tiv thaiv cov tub ceev xwm hauv xeev thiab cov tub ceev xwm txiav txim plaub 
ntug kom tsis txhob siv lawv lub luag hauj lwm hais txog kev siv txoj cai lij choj 
ntawm Tsoom Fwv Teb Chaws thiab Lub Xeev rau kev ua txhaum cai uas tus me 
nyuam muaj kev xiam oob qhab tau ua. 

Kev Xa Cov Ntaub Ntawv 

Yog tias ib chav tsev kawm ntawv nce nrog tsoom fwv tshaj tawm txog kev ua txhaum 
cai uas tus me nyuam muaj kev xiam oob qhab tau ua, chav tsev kawm ntawv nce nrog 
tsoom fwv: 

1.​ Yuav tsum xyuas kom paub meej tias cov ntawv theej ntawm cov ntaub ntawv 
kawm tshwj xeeb thiab kev qhuab ntuas ntawm tus me nyuam raug xa mus rau 
cov tub ceev xwm uas lub koom haum tshaj tawm txog qhov kev ua txhaum cai 
rau kev txiav txim siab; thiab  

2.​ Tsuas yog xa cov ntawv theej ntawm cov ntaub ntawv kawm tshwj xeeb thiab kev 
qhuab ntuas ntawm tus me nyuam mus rau qhov uas Tsev Neeg Txoj Cai Kev 
Kawm thiab Kev Ceev Tej Ntaub Ntawv Txog Ntiag Tug (FERPA) tso cai xwb.

Cov Kev Cai rau Kev Them Ib Feem Los Ntawm Cov Niam Txiv 
ntawm Cov Me Nyuam hauv Tsev Kawm Ntawv Ntiav Kawm uas 
Them Los Ntawm Tsoom 

34 CFR §300.148 - Lus Nthuav Dav  

Ntu B ntawm IDEA tsis tas yuav kom ib lub tsev kawm ntawv nce nrog tsoom fwv them 
tus nqi kawm ntawv, suav nrog kev kawm tshwj xeeb thiab cov kev pab cuam uas cuam 
tshuam, ntawm koj tus me nyuam uas muaj kev xiam oob qhab ntawm tsev kawm 
ntawv ntiav kawm los sis chaw kawm yog tias lub tsev kawm ntawv nce nrog tsoom fwv 
tau muab kev kawm nce nrog tsoom fwv yam tsis xam nqi (FAPE) rau koj tus me nyuam 
thiab koj xaiv tso tus me nyuam rau hauv tsev kawm ntawv ntiav kawm los sis chaw 
kawm. Txawm li cas los xij, lub tsev kawm ntawv pej xeem uas tsev kawm ntawv ntiag 
tug nyob yuav tsum muaj koj tus menyuam nyob hauv pawg neeg uas cov kev xav tau 
tau raws li Ntu B cov cai hais txog cov menyuam uas tau muab tso rau hauv tsev kawm 
ntawv ntiag tug raws li 34 CFR §§300.131 txog 300.144. 

Kev them nyiaj rov qab rau kev tso tsev kawm ntawv ntiag tug 

Yog tias koj tus menyuam tau txais kev kawm tshwj xeeb thiab cov kev pab cuam uas 
muaj feem xyuam raws li kev tswj hwm ntawm ib lub tsev kawm ntawv pej xeem, thiab 
koj xaiv sau npe rau koj tus menyuam hauv ib lub tsev kawm ntawv ntiag tug preschool, 
elementary, los sis secondary school yam tsis tau txais kev pom zoo los sis kev xa mus 
los ntawm lub tsev kawm ntawv pej xeem, lub tsev hais plaub los sis tus kws txiav txim 
plaub ntug yuav thov kom lub koom haum them rov qab rau koj tus nqi kawm ntawv yog 
tias lub tsev hais plaub los sis tus kws txiav txim plaub pom tias lub koom haum tsis tau 
muab kev kawm pej xeem dawb tsim nyog (FAPE) rau koj tus menyuam raws sij hawm 
ua ntej nkag mus thiab tias qhov chaw ntiag tug ntawd yog tsim nyog. Tus kws txiav 
txim plaub ntug los sis tsev hais plaub yuav pom tias koj qhov chaw kawm yog tsim 
nyog, txawm tias qhov chaw ntawd tsis raws li cov qauv ntawm lub xeev uas siv rau kev 
kawm uas State Educational Agency thiab cov tsev kawm ntawv pej xeem muab. 

Kev Txwv rau Kev Them Nyiaj Rov Qab 

Tus nqi them nyiaj rov qab uas tau piav qhia hauv nqe lus saum toj no yuav raug txo los 
sis tsis lees txais: 

1.​ Yog tias: (a) Ntawm lub rooj sib tham txog kev kawm ntiag tug (IEP) tsis ntev los 
no uas koj tau koom ua ntej koj tshem koj tus me nyuam tawm ntawm tsev kawm 
ntawv nce nrog tsoom fwv, koj tsis tau qhia rau Pab Pawg IEP paub tias koj tsis 
lees txais qhov chaw kawm uas chav tsev kawm ntawv nce nrog tsoom fwv tau 
thov kom muab FAPE rau koj tus me nyuam, suav nrog kev hais txog koj qhov 
kev txhawj xeeb thiab koj lub hom phiaj los sau npe koj tus me nyuam rau hauv 
tsev kawm ntawv ntiag tug ntawm cov nqi tsoom fwv them; los sis (b) Yam tsawg 

kawg yog 10 hnub ua hauj lwm (suav nrog txhua hnub so uas tshwm sim rau 
hnub ua hauj lwm) ua ntej koj tshem koj tus me nyuam tawm ntawm tsev kawm 
ntawv nce nrog tsoom fwv, koj tsis tau muab ntawv ceeb toom rau chav tsev 
kawm ntawv nce nrog tsoom fwv txog cov ntaub ntawv ntawd;  

2.​ Yog tias, ua ntej koj tshem koj tus me nyuam tawm ntawm tsev kawm ntawv nce 
nrog tsoom fwv, chav tsev kawm ntawv nce nrog tsoom fwv tau muab daim ntawv 
ceeb toom ua ntej rau koj txog nws lub hom phiaj los ntsuam xyuas koj tus me 
nyuam (suav nrog cov lus qhia txog lub hom phiaj ntawm kev ntsuam xyuas uas 
haum thiab tsim nyog), tab sis koj tsis tau ua rau tus me nyuam muaj sij hawm 
rau kev ntsuam xyuas; los sis 

3.​ Thaum lub tsev hais plaub pom tias koj cov kev ua tsis tsim nyog.  

Txawm li cas los xij, tus nqi ntawm kev them nyiaj rov qab: 

1.​ Yuav tsum tsis txhob raug txo los sis tsis kam lees rau qhov tsis tau muab daim 
ntawv ceeb toom yog tias: (a) Lub tsev kawm ntawv tiv thaiv koj los ntawm kev 
muab daim ntawv ceeb toom; (b) Koj tsis tau txais daim ntawv ceeb toom txog 
koj lub luag hauj lwm los muab daim ntawv ceeb toom piav qhia saum toj no; los 
sis (c) Kev ua raws li cov kev cai saum toj no yuav ua rau koj tus me nyuam raug 
mob; thiab 

2.​ Tej zaum, raws li lub tsev hais plaub los sis tus kws txiav txim plaub ntug txog 
kev cai lij choj, yuav tsis raug txo los sis tsis lees paub rau koj qhov tsis tau muab 
daim ntawv ceeb toom uas yuav tsum tau ua yog tias: (a) Koj tsis paub ntawv los 
sis tsis tuaj yeem sau ntawv Askiv tau; los sis (b) Kev ua raws li qhov yuav tsum 
tau ua saum toj no yuav ua rau koj tus me nyuam raug mob hnyav. 

